
Samituchoda Sanuyada
Marcubay Jesucristunchiy

Nutyu satuchoda  Judnbay nijyanvay
vichadanachoju
(Matévu 3.1-12; Ducasiy 3.1-9, 15-17; Judn 1.19-

28)

1 Nuryamusiy rajotada samirya tuchoda
sanchiy Jesucristu, jiryatiy Judenu denuni.
2-3Judenuju tuchubay jiryatiy Isayiyasiy ravichada
sitya, sanuyada jita catera padyevya:

“Yajnuy, ray Judenu jpani raynsubyl ]1my0mu]u
satidye jdutyara nu yajiju. Ti jtanite
natuye tajityomudaque: Yanuma jdutya
jityajura nu Vuntyityujiju, vasenu yabarya
nu sajiju.”

4 Juan Jityanubay mutijada ramu tajityo.

Sadatyadoda variy jasiryi nijyanvay: “Jiryaparuy

riva taji jachipiyajada, jiryatidye jtyanutaniy

variyu, satidye ramityaniy Judenu variy
jiryivara jiryejyuuchuveda.” 5 Rudeda jita

Judéya mucadimu vichavay, Jerusari vichada

janvay jarye. Riityuyada jita simu Juanbay,

Jurddjamu, rifiiquejadanumatiy jita vijyomujachera

jijyuuchuveda variy.

6 Juanbay jachodara jasijasityera jvaachara
jichujay yiva, caméllu jasityera jvaachara.
Sapuchoda jicyannumura jicyannujay sajatyera
]Vaacharantly Simyisi jita vichanuyada vindya
ruvd, to quisijya jarye risaju. 7 Saniquejada

ruuva nijyanvay: “Jativyenumani jiryatiy sajti
ribivajuy, jiryatiy jaryi datyaravaju rimusidyefii.
Ne vinu sasaapatu vitadasara jtate darye, tama
rabyutyajaryuy sasaapatu vitadanacho ray,
tama. & Ray jtyanusara jaata jiryedye, nini jita
rajtyanunuvi Judenu Jnututa jiryedye.”

Sityuyada Jestus
(Matévu 3.13-17; Dticasiy 3.21-22)

9Dajifiuma sudeda Jesus Nasaryémusiy, Cadidéya
mucadimusiy. Sityuyada jita variy Judnbamyu,
Jurddjamu varidye. 10 Sasubedanumatiy
jaamusiy, varicharaju sunuyada rasete jarichu
varly, sadiyada siva Judenu Jnutu variy, nutyu
jarityude sajuujeyada sivaju. 11 Rarayada
niquejada jarichuvimusiy variy simu: “Jiifiiday
radyenu jaryi ravyatasi. Jaryi richanatya variy
]1.”

Jesusjiintyeda tajijyu

(Matévu4.1-11; Dticasiy 4.1-13)

12 Jadchiy jita supajada Judenu Jnutu tajity-
omujuni. 13 Daryajuyu vuyajuy rundasaraju
samachonuvejada jasiy, ]mylrya]uu]sa Sani ju-
uchanuruyada Satandsiy” variy jasifii. Judenu
jpavafiuma jnumyanuyada variy jasidyefii.

Jests jotada datyadoda Judenu nusuyadanchiy

Cadidéyamu
(Matévu4.12-17; Ducasiy 4.14-15)
14 Riityejadanumatifii Juénbay
tanuvunujovimu, sayada Jesus variy Cadidéya
mucadimuju, sadatyanutityiyada  varirya

* 1:13 Satanésiy vichada bayantuveda nutyityu.

samituchoda, jiryatiy  Judenumusidyerya.
15 Saniquenuyada variy: “Ritima jita rarunda;
jativyenuma jitara Judenu nusuyada day.
Jiryaparuy riva taji jachipiyajada, jiryatidye
tuvachu ramu samituchoda.”

Jesus natuyada jichiityarivajyu riy dafiujuyu ri-

icyanuvay
(Matévu 4.18-22; Duicasiy 5.1-11)

16 Saramiryijada jita Jesus Cadidéya jmityojido,
sadifiuvejada jita jasly siva Siimyobay, sataryi
Antrésibe yisaju. Nanuriicyadoda varifii quiva
jasiy, jiryatly quiva jvaafiyjuy daryaju nada.
17 Suteda jita Jesus nadiva: “Sanasiityarisara ray.
Ray jita rabay diye sada nijyanvay canayadaju,
riryatidye tuvachu varly simu Judenu.”
18 Nanutocheda jitara jiryiicya varicharaju,
nanusiityarijada jita varifi. 19 Sayada jita
Jesias ripyapude rayadadeju, sadifiuvejada
nadiva Santiyacujube, sataryi Judnbatya, jiryatiy
Sebedévubay denujube nada. Nanucartyevimu
jivyichada variy, nanuriicya jicyuruchuvayada
variy jasiy. 20 Sanatuyada jita Jesus nada,
nanutocheda varicharajuni jijyebe Sebedévubay
cartyevimu sanijyanvatya, nanusiityarijada
varifij Jesus.

Tiqui vanubay nchiy jiryatiy bayantu jamirya
vichara vichanuyada siva
(Dticasiy 4.31-37)

21 Ruutgjada jita Jesusveda variy Capernavu
vichadamu. Jiituyada rundamu sajayada
varicharaju jutyeryanijyovimu, sadatya-
nunuvejada variy jasiy. 22 Rityittada jita

variy sadatyadodanchiy, jiryatiy sadatyadoda
jildyirya datyadatariy, ne nutyu Judenu
niquejada datyanuvadye. 23-24 Varicharaju
samutijada tiqui nijyamibay jutyeryanijyovimu,
bayantu jamirya vichara vichanuyada siva.
Saniquejada jita jaryi variy: “;Tara jivyata
nudyisa, Jesus Nasaryémusi, tara?  ;Yidesivyi
nufijvachadanachgo? Radyetyama ji, chira ji.
Jiifiiday Judenu jiintyasi.” 25 Saniquejada jita
Jesus jamiryamu siva: “Yandasa, yasipyatay
sivasiy.” 26 Bayantu jita siichunujajada varifii
nijyami, jaryi sasafieyajadanube jichipyateda
variy sivasiy nijyami. 27 Titaju nijyanvay tittada
varirya, ruutajadoda nufii riy variyu: “;Tara
ranicha jirya day, tara? Ranuma ranicha vadi
datyadoda day, jiryatiy sadiryamusiy jidyetya
Jestsra. ¢Nutyichifiumana supa sivasifii bayantu
vacha vicharantiy, nutyichiy? nutyu satuvachu
simunticyu.” 28 Varicharaju raramityeda Jesus
jaticheyada Cadidéya vichadivaju titaju.

Jestis misadeda nada Pyitrubay desedabay
(Matévu 8.14-15; Dticasiy 4.38-39)

29Tadchiy jita sayada Jesus jutyeryanijyomusiy.
Sayada jita Santiyacubatya, Judnbay jarye,
Siimygbay rorimyuju, jiryatiy Antrésibe roriy
jaryera. 30 Siimyogbay desedabay jita vichada
majevyimu saduyannuy, rityuchoda variy siva
Jesus nadaju. 3! Satuudiyada jita varifiada, sireda
variy nanujomu, sanubesityadeda jita varifiada.
Raparuyada jita saduyada variy nadivantiy,
nanupotyadeda variryi Jesusveda jasiy.

Jests misadeda riy jdivgjnuvajyuu

(Matévu 8.16-17; Duicasiy 4.40-41)

32Sapuryeyadanumatiyjifij, varijidye ruutitada
simu Jesus riy jdivajnuvay titaju, bayantutavay
jarye. 33 Titaju vichada janvay jutyeryadeda
variy rorijyutuunuyu. 34 Samisadeda jita variryi
rajuu jdivajnuvay jasiy, jaryedo jdivajadatavay,
tavavyasifii sajatyada riy bayantuveda varidye.
Subayada Jesus bayantuvedajisirya niquejada,
jiryatiy ridyetyada daryajuni.

Jesus datyanunumayagjada Cadidéya vichadiva

(Dticasiy 4.42-44)

35 Tarimyusidyera rasacharamu, sanubeseda,
sayada variy yasiquita tajityomuju. Jasiy
samachonuvejada tuchodaju sisa Judenu.
36 Siimygbay, sisa vichavatya, rifii vatada
jaryl sanacho variy. 37 Ridyiyadanumatiy
siva, ruteda variy siva: “Rivyata titaju
nijyanvay jifiecho.” 38 Suteda jita Jesus variy
ruuva: “Vaiu tajijyu, vichadamuju, jiryatiy
vutyuudicherya, ratidye datyanu rumuntidyeryi
nijyanvantyidye, tapi ranachovitya rachipyatay
jamu vichadamusiy.” 39 Sayada jita
datyadodanacho, jutyeryanijyovimu, Cadidéya
vichadiva titaju. Sajatyatityiyada variryi
bayantuveda nijyanvavyasiy.

Jesus misadedani vatajojufiubay
(Matévu 8.1-4; Dticasiy 5.12-16)

40 Sitijada vatajo nutyityuratibay simu varintyi.
Sayasantanuvijada sivayu, sadasifiunuvijada
variy sanachojuyu: “Jivyatatiy yapuy rivasirya
vatajo.” 41 Santyutyada Jesus varifii, saratyada

jitara jijyase variy sanachoju, sajatyojada varily
sanly. Suteda jita variy siva: “Ravyatantye,
saminuma yecha.” 42 Varicharaju rabayada
vatajo sivasiy, samachgjada sami rubiva.
4344 Supajada jita Jesus variy yimusifij,
jamiryamu: “Jatyi jityuchosiy tidevara. Yanuma
jita jiya, yatidye dityanunuve caserddtemyu
ji. Jiryatiy rapuchama daryaju jivyatajo
yivasiyu, ne ti jita rasuvuiiuday ji. Yasadyerya
jnutatyasara Judenumu day, jiryatiy Muyusésibe
jtedamujura, riryatidye datya nijyanvay
varily ranchiy: Ne rajatay jita jivyatajo
tivajunuday.” 45 Sayada jita variy rivasiy,
sajotada tuchunumayajada vatajo nutyityurati:
“Nuryamusiy ramyisa.” Ramunitimyu ne
vanay sitonuyada Jesus vijyomujache jamu
vichadamunuday. Samachonuyada taji yasiquita
vichajomu, jasityi ruutinuyada titaju taji
vichavay simu.

2

Jests misadedani jurichinibay

(Matévu 9.1-8; Dticasiy 5.17-26)

1 Sataryada ramuju Capernavy, nuriryun-
damusifiintyl  sataryada, ridyetyada jita
variy: Rorivyimuni. 2 Riintyeryadedanumatiy
rajuuvay nijyanvay rorimyuyu, ne richara
ravichada rorivyimu varifiuday, ne vinu
vatapadamu jarye risajunuday. Saniquenuyada
Jesas varly rorivyimusiy ruuvara Judenu
niquejada. 3 Rututityiyada simuju varintyifij
jurichinintiy dafiujuyumusiy. 4 Ne vanay

ruutotada variy simuni, jaryl nijyanvay
daryaju vichada sayada. Ramutiy ribetyada
siyusiy Jesus roritye. Rijyutyadanumatirya
roriy, rumusadeda variy jadchifii jurichinibay,
jimeyancha. 5 Sunuyadanumatiy Jesus rifiecho,
jiryatly rijechipityajajada sitenu misanirya
daryajuni, suteda variy siva jurichinibay:
“Jijyuuchuveda raramiy mitya yiva, Pi.” 67 Jasiy
rimyasada Judenu niquejada datyanuvay
tevay, rijechipiyajada  variy jijechimyu:
“;Taraju sanique daryd jifiu day, taraju? ¢Ne
savityiyefii Judenu day? ¢Chi ramityanichara
mityara juuchuveda, chi? Vinu Judenu
ramityanichara mityara.” 8 Varicharaju
sadatyada Jesus jijechimyu day, nutyura
rijechipiya jijechimyu nijyanvay, nutyura. Suteda
jita varly ruuva: “;Nutyurajura jiryitajanu darya
jiryejechimyuyu, nutyuraju? 9 ¢Miryara jaryi
datyasara, mirya? ratiy jtay siva jurichini:
Jijyuuchuveda raramiy mitya yiva, varimyata
rajtay siva day: Yanubesumiy, yatuchirya
jimeya, yarupichiy variy. 1011 Jiryatidye
jnuyasiy savidye ramityaniy Nijyamidenu sivara
jijyauchuveda jirya mucadimu,” suteda variy
siva jurichinibay: “Ritay yiva: Yanubesumiy,
yatuchirya jimeya, yanuma jiya jiryorimyuju
day.” 12 Sanubeseda jita varicharaju,
sutucheda varirya jimeya, sasipyateda jita variy
nijyanvay diyadajache. Ramutiy rityittada
nijyanvay varirya, riichanatyadani Judenu
variy: “Netaramu vudyichara daryiva day.”
13 Samaseda jita Jesus jadchintyi, sayada
jmityojinijyu. Titaju nijyamijuu jutyeryadeda

variy simuyu, sadatyadoda variy jasiryi.

Jesus natuyadani Devyibe

(Matévu 9.9-13; Ducasiy 5.27-32)

14 Saramiryijadamu jidyiryijada siva
Devyibe, Ajéfiubay  denubay, samasada
criquiy jmutyajomu. Suteda jita Jesus siva:
“Yasiityarisara ray.” Sanubeseda jita variy
jadchiy, sasiityarijada jita varifij Jesus.

15 Savichada Jesus sarorimyu Devyibe,
jibyedaju, rivyichada rajuu criquiy jmutyavay,
juuchatavay jarye sisa Jesus, sisa datyavay
jarye, rajuuvay siityarinuyada daryajuni.
16 Runuyadanumatiy simyi Jesus ruusa
juuchatavay, criquiy jmutyavay, ruteda
jita  Varyisévuveda catera nuvye ruuva
Jesusjsa datyavay: “¢Tajura simyi ruusa
criquiy jmutyavay, taju? jiryatiy rifiicha
juuchatavay risaju.” 17 Satuvachoda jita Jesusra
ruutajadoda, suteda varily ruuva: “Jiryatimyu
ne jdivajnuvadyeryi, ne rivyatani jndanu
nuday; jiryatiy jdivajnuvadyeryi, rifii jita vata
dafii jndanu day. Ne riniy samirya vichavay
natuyadanacho day, juuchatavay natuyadanacho
jita rinidye.”

Ruutajadodani Jests jmyichara jnuradanchiy
(Matévu 9.14-17; Ducasiy 5.33-39)

18 Rinranuyada Judnbayjsa datyavay variy,
Varyisévuvedajsa datyavay jarye. Rudeda
jita nijyanvay variy simu Jesus: “;Tarajura
rinrasara Judnjsa datyavarya jmyichara, taraju?
Varyisévuvedajsa datyavay jarye. Yisa datyavay
jitamuy ne datya jnuradara jmyichara.” 19 Suteda

variy Jesus ruuva: “¢Tarajuna riryajnura
musuchavarya jmyichara jamuyada rundamu
day, taraju? Jasicharajutiy savicha vadi
jamuifiu ruusa, ne vanay rinrada varidyerya.
20 Tarundamu day ti rasovay riryajisiiii vadi
21 Ne vucyuruchuvay Vad1]atyara taruepyo
tapitya racantya jaryli varirya tarijepyo.
22 Dantyamuy ne vubechara binuja vadija ravimu
tarijevyupo; vuryatiy bay ravimura, rabucha
varirya tarijevyupo, rapachitye variy binuja,
tarijevyupo jarye rapachitye variy. Ramunitiy
vuberya binuja vadija ravimu vadijavyu.”

Jesusjsa datyavay rotyatityiyadara jaruusibyi ji-
ituyada rundamu

(Matévu 12.1-8; Ducasiy 6.1-5)

23 Jiituyada rundamu jita saramiryijada Jesus
racabyimu jaruusifii. Rijyotada rotyatityiyada
sisa datyavarya jaruusibyi. 24 Ruteda jita
Varyisévuveda variy siva Jesus: “¢Tajuramuy
ne yinuy rifiecho yisa datyavay, taju? jiryatiy
ruuvaarya jubachara jiituyada rundamu
jvaayadajura.” 25 Suteda jita Jesus variy
ruuva: “¢Ne jiryetyuchununuyadate didyerya
catera nuchara didyejyuu? nutyura sivaayada
Davyibe varityi savatada jmyicharanacho
jijechijadamu, sisa vichavatya. 26 Nutyuramusiy
sajayada Judenu rorivyimu, sibyeda varirya
pa jasiy, jiryatiy ribefiuyada Judenu jiyadajura.
Sasayada jita yisa vichavay variy ratentiy,
jiryatly jubachara riibyedajisidyerya, tapi
vinu caserdotevyeda jbyedaju ranicha day,

jiryatiy Judenu nijyu jnutatyasara darya. Dajly
savichanuyada Abiyatarubay caserdotevyeda
nutyityu variy.” 27 Suteda Jesus variy ruuva:
“Judenu judejadani nijyami munatya, jadchiy
jita sabayadara jiituyada runda nijyamiju. Ne
sabayada Judenu munatyara jiituyada runda,
dantyamuy ne sundejadani nijyami jiituyada
rundamuju. 28 Ramunitiy Nijyamidenu vichasara
jiituyada rundajamintiy.”

3

Jesus misadedani jomutu susgfubay jiituyada
rundamu

(Matévu 12.9-14; Dticasiy 6.6-11)

1Sajatyiiyada jayada ravimu jutyeryanijyontiy.
Jasiy savichada variy tiqui vanubay, susarya
jomutura. 2 Runuchoda variy Varyisévuveda jasifii
Jesus, savidye misaniy jiituyada rundamuni,
riryatidye tuchuta variy riva ni. 3 Suteda
Jesus variy siva jomutu susafiu: “Yanubesumiy,
yajniy rajacheju.” 4 Suteda jita Jesus variy
ruuva Varyisévuveda: “¢Samiryavidye vuryi
jvaarya samirya jvaayada jiituyada rundamu,
varimyata vuryi jvaay dyetyara javatyada?
¢vuryivyidye jantyuy siva nijyami, varimyata
vuryi javatyani?” Rimechogjada mitya vajeryade
variy. S Sunuyajada variy jamiryamu rifiecho,
sayivatyada variyu, tapi surravitya ravichada
daryaju rijechiy. Suteda variy siva vanu:
“Yaratyara jijyomutu.” Saratyadanumatirya
jijyase,  rudutyeda sajomutu varicharaju
titaju. 6 Rimyaseda jita Varyisévuveda,

varicharaju rityuchudoda Jerddesbe siityarivatya
sayargju Jesusyu: “/Nutyuramusily vuryi jvafij,
nutyuramusiy?”

Jesus datyadoda riy rajuuvay nijyanvajyuu jmi-

tyojiniy
7 Sajiintyeda Jesus variy jadchiy vyisa

datyavatya, jmityojinijyu. Richiityarijada
rajuu nijyanvay variy Cadidéya mucadimusifij,
Judéya mucadimusintyi. 8 Jerusarimusiy,

Iduméya mucadimusintyi, Jurddja rudamyusiy
vichavay jarye, Tiru vichada jurosiy, Sita
vichada jurosiy vichavay jarye, rajuu ramu
vichavay jnifiuyada simu, rityuvachunuyada
daryaju: Rajuura sivaachara. 9 Suteda variy
ruuva yisa datyavay: “Jiryabay rajijura
cartye, rifiuma naya nijyanvay jiyu ray.”
10 Jiryatiy samisanifiuyada daryajuriy rajuuvay
nijyanvay, ramutiy rijetyatifiuvyada sanchaju
Jesus variyu, rityi vichanuyada jdivajnuvay.
11 Ridyifiuyadanumatiy bayantuveda jamirya
vichavay siva Jesus, ribyutyanuvenuyada variy
jityuvachodamu satuunuyu, richefieyanuyada
variy: “Jiifii jita Judenu denu.” 12 Saniquenuyada
jaryimyu variy ruuva: “Ne jiryadatyanu tira chira
rafiicha day.”

Jesus jaryetada riy vuyajuy nijyanvay, danujuy
rinchaju, sansubyimijyu

(Matévu 10.1-4; Dticasiy 6.12-16)

13 Sasubeda jita variy jamumusivya,
sanatuyada variryi rityi savatada yisa
vichisavajyu. Rudeda jita varly simuju.
14-15Sabayada jita variryi vuyajuy vaduy, danujuy

rinchaju, riryatidye vicha sisa vichisavajyu,
satidye jpa jasiy variryi, riryatidye tuchunumaya
varly rumu, riryatidye jmutyara datyada
varily, riryatidye jatya variryi bayantuveda
nijyanvavyasiy. 16 Sabayada jitariy jivye
nijyanvay vuyajuy, danujuy rinchaju: jifiu
Siimy@bay, jiryatiy sabayada Jesusra sitya
Pyitru. 17 Jadchintyi Sebedévubay denujube
Santiyacu, jifiuntiy Judn. Sabayadara nanitya
Buvanérique, nanitachada ranicha day ruvatarya
denujuy. 1819 Sabayada jadchintyi Antrésibe,
Vedipebe, Bartodomévubay, Matévubay, Tumasabay,
Santiydcubantyi jiryatly = Ajéfiubay denubay
savichada.  Jadchintyi Tadévubay, Siimy@bay
jiryatly jaryi vanira niquerabafij, jadchintyi,
Judasiy Iscarydtibe ninitiy mityasiiyada rivasifii
Jesus.

Rityuchutada rajuumusinii Jesus: “Bayantu nu-
tyityu vanuyadata sajatyasarariy bayantuveda ni-
Jjyanvavyasty”

(Matévu 12.22-32; Ducasiy 11.14-23; 12.10)

20 Ruutgjada jita Jesusveda jiryorimyu,
riintyeryadeda  junay  nijyamijuu  variy
jasintyiyu, ne vanay nta riimyifiuyada variy.
21 Ridyetyadanumatiy satevay, riyada jita variy
sanacho, riryatidye jurly varifij rutafiuyada
tavay daryajuni: “Jatayani.” 22 Rudeda jita
Judenu niquejada datyanuvay Jerusarimusiy,
ruteda jita variy sanijyu Jesus: “Bayantu nutyityu
saniqueti. Satandsiy jtedamu sani jatyajayasara
riy bayantuveda nijyanvavyasiy.”

Sumutyajada Jesus rityuchutadanchiyu

23 Sanatuyada jita Jesus variryi nijyanvay,
satuchoda jitara jidyetyadoda variy: “¢Nutyichifia
sajatya Satanasiy mityamusiyu, nutyichiy?
24 Riryityi panaryi jifiiqueyadamu curaca
nijyanvay nuii riy jifijyu, ne vanay rasuruy
varifiuday. 25 Daryantiy, riryityi panaryi
rorijyanvay nuiii riy jifiijyu, dantyamuy ne
riryasuruy vatajuu varifiuday. 26 Nufii rityi
ranubesiya Satanasivyeda jiyaroju, rifiantada variy
tajijyuriy jityevajyuu, ne riryasuruchara variy,
riryabaryisara variy titaju.

27 Ne ti jayadasara ravimu saroriy vanu
vanurya, satidye sovarya sabarya yimusiy,
netimyu ne sapuchusasiy munatyayu. Rivasiy
jita saryi sovarya sabarya variy yimusiy.
28 Sitenu ritay jiryiva: ~ Saramityaniy jita
Judenu nijyanvavyara jijyuuchuveda titaju,
riryavityiyeyadiva jarye risaju. 29 Vinu
nitly rajavityiyefii Judenu Jnutu, ne ti
raramityanichara sivara, jasifiuma ramachosara
sayasachada junareju.” 30 Rani suteda Jesus,
jiryatiy ruteda nijyanvay daryaju: “Bayantu
jamirya vichara siva Jesus.”

Muvye rifiicha sitenu satevay Jesus, muvye
(Matévu 12.46-50; Ducasiy 8.19-21)

31 Naditijada jita Jesus jnoda sataryivedata,
rimechonuvijada bimu, jadchifiuma
rifiatutyadedani Jesus variy. 32 Jiryatiy rimyasada
nijyamijuu suro Jesus, rifiuma tuchoda variy siva:
“Yajnuy, jifiutyl nanuvata yinoda ji, jityeryiveda
jarye, jifiutyi bimu nada.” 33 Sumutyajada
jita riy: “;Mifiufia ringda, mifiuy? ¢Muvyefa

ratyeryiveda, muvye?” 34 Sunuyada jita variy
rifiecho jiryatiy rimyasasadeda jasiy: “Jifiutyifiada
rinoda, jivyetyiryi ratyeryiveda. 35 Minityi
jvaaryuy jidyirya darya ratiy savata Judenu
jvaayada day, nini jita ratyeryi day, rityamutu
jarye, rinoda jarye ruusaju.”

4

Jesus tuchoda nutinchiy
(Matévu 13.1-9; Ducasiy 8.4-8)

1 Sajatyiiyada jita datyadoda jmityojinintyiryi.
Riintyeryadeda jita rajuu nijyami simuyu;
pariche sumusada cartyevimu variy, samasada
jita ravimu variy, jiryatiy ravichada jaamu.
Titaju nijyanvajyuu vichada variy jmityojiniy.
2 Sadatyadoda rajuura tuchodata riy. Suteda
jidyetyadodamu ruuva: 3 “Jiryatuvachu. Sayada
jita tiqui nuti nutadanacho. 4 Santadamu jita
rajuuyada ratesiy nuva, ruutijada nipyatavay
varidye, riimyimyuyada variy jadchirya.
> Tajifiechoju rajuuyada ratesiy varintyi, ravichu
cabyiva, jiryatimyu ne vatunuco ravichada
mucadi jasiy. Varicharaju radipuvesubeda
variy jasiy, jiryatimyu ne vatunuco mucadi jasiy.
6 Navapyu savichada jifii variy, ramumya variy
sadara nutasara variy; jiryatimyu ne jnutityara
ravichada daryaju, ramunitiy ramuyada variy.
7 Tasifii juuyada cariitu jnutiy cabyiva day,
rani cariitu jotada javyeda rajisiy nutasarasiy,
ramutiy radiryododa varirya nutasara variy, ne
rajaryuyada varifiuday. 8 Tasifii juuyada samiy
mucadimu day, jasifii jita rabiveda samirya,

rasivyeda jita varintyi. Rajavyedanumatiy,
rasayada jita variy, tarani jayada day, rasayada
mumuri vuyajuchicharaju, tarantiy jasayada
taraquinijyate  vuyajuchicharaju, tarantiy
jasayada taraqui pachasicharaju.” 9 Suteda jita
Jesus varintyi: “Riryama tuvachu tuyutavay.”

Nutyuraju saniquejada Jesus dityadoda
tuchodata, nutyuraju

(Matévu 13.10-17; Ducasiy 8.9-10)

10 Riryasiquita jivyichada Jesusveda variy.
Taraqui vuyajuy nijyami, danujuy rinchaju,
tajuunuma jadchidye richiityarinuyada
ruusajuntifii, titajumusiy ruutajadoda
jildyetyadodanchiy:  “¢Nutyuramuna jityuchu
nurya dityadoda tuchoda, nutyuramu?”
1112 Suteda jita variy ruuva: “Vinu jiryefii
sasayada Judenu darya mityamusiy datyada
day, Judenu nusuyada datyadaju; tavajyu jita
jiryatiy bimuriy, mitya dityadoda tuchodaniday
ratyuchu ruuva day, riryavidye datya jadchirya;
riryatidye nuy ranacho, ne riryadiy variy
riva; riryatidye tuvachura, ¢va rifii datya
variryacay? rifiuma janumitye junay sanachoju
Judenuntiy, ne saramityaniy Judenu varily
ruuvara jijyuuchuveda.”

Jesus datyatadedara tuchoda nutinchiy
(Matévu 13.18-23; Ducasiy 8.11-15)

13 Suteda Jesus variy ruuva: “¢Ne jiryedyetya
darya jirya dityadoda tuchoda dajyuu?
¢Nutyichifia jiryadatyara tara tuchoda varintyi,
nutyichiy? 14 Nuti tuchusadamu, nuti
nutara Judenu niquejada. 15 Jivye jiryatiy

nuvarly, jasityl sure jita nuti varirya Judenu
niquejada; rityuvachunumatirya, sunichara
Satanasiy varicharaju, sasgvacharara Judenu
niquejada variy ruuvasiy, jiryatiy nutasara
ranicha ruuva. 16 Darya niday, darya
ranichantiy jiryatiy ravichu cabyiva ruresantiyu;
rityuvachunumatirya Judenu niquejada,
varidye rumutya jichanayadamura. 17 Netimyu
jnutityavay daryajuriy, ne richururyuy tarijyu
jityuvachodamu variy. Ridyetyasaranumatirya
parutyasada Judenu niquejadiva, ti jiyasantasara
riva Judenu niquejada risajuntiryi, varicharaju
riryaparuchara riva. 18 Jivyentyi jiryatiy
juresavay cariitu jnutly cabyivariy, rificha
nijyanvay  jiryatly  rityuvachura Judenu
nlque]ada 19 Dafiuma rifiicha tuyutavay,
ripyaruy variy riva jichiityarijada day,
jiryatly rijechipiya daryaju taranijyu jirya
vichadivasiy: ¢Nutyuramusiy vuryicha taratavay,
nutyuramusiy? Jaryli rucanurya taratavay
vichada daryaju, rivyata titaju tara vacha yimuju
varly. Ramunitiy radiryovay Judenu niquejada
varly ruuva, ne vanay rajay rityuvachodamu
variy. 20 Jiryatiy samiy mucadiva ruresayu,
jiryatly rityuvachu darya Judenu niquejada
rasay mumuri vgya]uchara]g nuva ra_lsay
taraquinijyate vuyajucharaju, tamityiva rasay
taraqui pachasaraju.”

Jesus datyadoda nonodanchiy
(Dticasiy 8.16-18)

21 Suteda jita variy ruuva: “¢Rajunina vury-
erirya nonosiiy vuryatiy bay suutapay jarirya,
varimyata mayajariy? Nonogbajyonchajuni
vuryeridyerya. 22 Tapi ne tara jnay tara jiryatiy
dutyasara diyera, vinu ratidye vicha dityanusara
rivasintyi, dantyamuy ne tara mityamusiy
datyasara tara, vinu ratidye vicha jvadatyasara
rivasintyi. 23 Sama tuvachu, minityi tuyuti.”

24 Suteda jita variy ruuva: “Jiryantyajnuy,
taranacho jiryetyuvachu, taranacho. Daryatiy
vucharanu tavajyu tara, daryaday riryasaranu
variy vujyuntidye, rataday sajasachu Judenu
vyjyuntidye. 25 Tapi simu jiryatiy taratini, sasay
Judenu variy junantyifij; simusiy jita jiryatimyu
ne taratini, sasovay Judenu variy simusintyirya
jiryatiy simuntidyerya.”

Jesus tuchoda rasiynchiy jiryatiy javyeryara

26 Suteda variy: “Ravichechara Judenu
nusuyadayu, nutyu vanu nta jurejadara rasiy
mucadiva. 27 Samay, sanubesiy, saramityanirya
rajuu nupora, rajuu runda jarye risaju. Rasiy
dipuvesumiy, rajavye, ne sadatya nijyami
nutyichiy rajavye, nutyichiy. 28 Radirya
jijyevyesumiy rdasiy mucadinubesiy, munatya
ravintay, jadchiy jita rabintantyi, jadchiy jita
rasivyentyi. 29 Rasudufiumatiy rasiy, satotaniy jita
rdjami varirya, ritima ratosada runda daryaju.”

Jesus  tuchoda nutasarasinchiy jiryatiy

quicatadira
(Matévu 13.31-32; Ducasiy 13.18-19)
30 Suteda jita Jesus: “¢Nutyuranumatte

vuryajtay radityanu Judenu nusuyadayu,

nutyura? ¢Tara tuchodata vuryadatyanura,
tara? 31 Nutyu quicatadi nta ranicha.
Vuyntatiy mucadimura, jaryi pasichidyera
titaju nutasarasimyusirya ]1ryat1y mucadivara.
32 Vuyntanumatiy jitara, rajavye jita jamura
jtiquiraju tara nutasaramusiy. Rajavye jamuqui
jiiqui nipyatijiju, jasityi saruuvye racanuvujomu
variy.”

Jesus datyadodariy nijyanvay vinu dityadoda

tuchodata
(Matévu 13.34-35)

33 Tama taraqui tuchodamusiy sani
tuchunuyada Jesus daryara Judenu niquejada
nuday, tama, jasicharajutiy ridyetya nijyanvay
ramu. 34 Vinu rani saniquenuyada dityadoda
tuchodamu ruuva day. Varityi savichanuyada
yasiquita sisa  datyavatya, varifii ~ jita
sadatyanunuyada titaju samiryi.

Jesus ndasadedarariicho, riyerya jarye risaju
(Matévu 8.23-27; Duicasiy 8.22-25)

35 Varijidye day, suteda ruuva yisa datyavay:
“Vuryaramityeryi jmityo rudamyuju.”
36 Rityocheda variryi nijyanvajyuu jasiy,
ripyucheda sisa datyavay cartyevimu varidyeyu,
jiryatiy savichada jasiy. Riyada tavay sisa variy
rajuujnu cartyevimuntidye.

37 Rariichovesubeda jita variy, riyeyada
variy risaju, rajayada jaa variy cartyevimu,
ramucharufiuma cartye pariche raju jaa
varidye. 38 Jesus jita mayada variy raquinimu,
tiryosuyncha.  Ridyoseda jita sisa datyavay
variyu: “¢Ne jidyetyaruy vuryacaray jiyu day,

Datyanu?” 39 Sanubeseda jita Jesus variy,
saniquetyada varirya riicho. Suteda jita riva
jaa: “Yandasa, ne yasiquityanuday.” Ravuveda
jita riicho variy, juvaya ramachojada jaa varintyi.
40 Suteda jita variy ruuva: “¢Tajura jiryechuvurya,
taju? ¢Ne jiryejechipitya jijechityani Judenu
didye?” 41 Runteda jaryi variy, ruteda nufii riy
variy yiva: “¢Chirana sanicha jifiu day, chi? Nutyu
ratuvachu riicho simu, jmityogjaa jarye tuvachu
simu.”
)

Jesus misadedani Jerdsajami bayantutibay
(Matévu 8.28-34; Dticasiy 8.26-39)

1 Ruutgjada jita jmityo rudamyu, Jerasa
janvay mucadimu. 2 Sasubedanumatiy Jesus
cartyevimusiy, sudeda jita tiqui nijyami variy
simuju bapyomusiy, savichada bayantu jamirya
vichara siva. 3 Bapyo cabyimu savichanuyada;
ne ti puchodasara savichanuyada daryaju, ne
vinu cadyidyajuuta puchoda sarani, mitya.
4 Rajuuranuma rifii puchodara sajomutu,
sanumutu risaju, sarotyanuyadara cadyidyajuu
jjyomutu  mururyamusiy, savitanuyadara
jiftumutu puchusarantiy.  Ne ti vichanuyada
vanurya sisa, ti ravuunujafii. 5> Jnarya, nuporaca
jarye risaju sasafieyatityiyada bapyo cabyiva,
jamumusiqui cabyiva jarye, savatajonutityiyada
ravichuta variyu. 6 Sadiyadanumatiy
ripyapu siva Jesus, sasiicheda jita variy
simuju, sadasifiunuvejada variy satuunuyu.
7 Sasafieyajada jaryi variy: “;Tara rimu jiijyu,
Jesus, tara? jiryatiy Judenu jarichumuvichi denu

dajyl. Raiii jiyasanta sitenu ji, Judenu jtyamu,
ne yajantyunuvay jita ray.” @& Sutafiuyada Jesus
daryaju siva: “jYanuma sipyatay sivasiy, jamirya
vichara bayantu rapurya!” 9 Sitajadoda Jesus
varifiji: “¢Tara yityate day, tara?” Sumutyajada
jita: “ ‘Rajuura Varanca’ ritya day, tiquijuutya
daryaju nuy.” 10 Jaryi sayasantada varifii Jesus:
“Ne yajpa jita numyucadljlsly tajijjyu nuy.”
11 Savichada tajuuqui cuchiy jasiy, sibyesadeda
musimyare. 12 Riyasantada bayantuveda
varifij Jesus: “Yajpa cuchivyaju nuy, nufiatidye
jay variy ruuva.” “Jo.” 13 Richipyateda jita
bayantuveda jamirya vichavay, rijeyada jita
variy cuchivya. Jiryatiy rivyichada darajuy
varanca cuchiy jasiy, richiichiyeyada variy
nubafiucovimu jmityomuju, jasifii rijeyeyada
titaju variy, puritye. 14 Ribeyeyada jita
cuchiy jnutyavay variy, rityuchunuvejada jita
jamu vichadamu varirya, rurg vichavavya
jarye rityuchunuvejada variy. Rudeda jita
nijyanvajyuu  jnuvye  variy, nutyunuma
ravichasintyi, nutyu. 15 Ruutijadanumatiy simu
Jesus, ridyifiuvijada siva vanu, ne tavay jnay
bayantuveda variy sivanuday. Samasada variy
jasiy, sujatyinuma varifii raratyedama sung
varily, jiryatiy varancajuu bayantuveda sipyateda
daryaju sivasiy. Vuyntacha rivyichada nijyanvay
variy. 16 Jiryatiy ridyiyada titaju riva, rityuchoda
jita varly: “Nurya savichasly bayantuvedati,
cuchiy jarye.” 17 Rijyotada jita jiyasantada
nijyanvajyuu varifij Jesus: “Yanuma jiya jiyusiy,
numyucadimusiy.” 18 Sumusadanumatiy Jesus

cartyequiivimu, sajachifiuyada jita nijyami
sivayu, nitiy vichanuyada bayantuvedati:
“Ravyicharuy yisa.” Subayada jita Jesus sajisirya:
“Ne. 19 Yanuma jiya jiryorimyujy, jityenumuju,
yatuchunuve ruuva: Nurya savichadesiy
Nutyityu yentyutyadamu ray.” 20 Jadchiy jita
sayada nijyami, sajotada jita tuchoda variy
vuyajuy jamu vichadivara. Satuchoda: “Samirya
savichadesiy Jesus rajyura.” Rityittada titaju
nijyanvay varirya.

Jesus misadedani Jayirubay detubay, vaturuy
Jjamunudatanube jarye

(Matévu 9.18-26; Dticasiy 8.40-56)

21 Saramityeda jita Jesus cartyevimu
rudamyujuntiy.  Rajuu nijyami jutyeryadeda
variy simuyu. Savichada jmityojiniy variy.
22 Sudeda jita tiqui jutyeryanijyojanvay
nutyityubay, jiryatiy ravichada sitya Jayiru.
Sadiyadanumatiy siva Jesus, sarayada variy
sanumututuunu. 23 Sayasantada variy jaryi
jasidyefii: “Radyetude vadiiryo. Varenuma,
yatiy barya jijyomutu saniy samisadaju, satidye
jnuy variy.” 24 Sayada jita Jesus variy sisa.
Rajuu nijyanvay siityarijada variy rumuni, rifii
nayaruyada varidyemi.

25 Nanuvichanuyada jita runuy vaturubentyi,
jamunudatanuy, taraqui vuyajuy nijya ravichada
nadiva, danijyajuy ranchaju. 26 Rajuumunuma
nani jndantadedayu, nani jachideda pariche
rijyuyu, nanupatyamuyada varidyerya yimu
vichara titaju varidye, naryi misdva, tii,
mitya. Varifii nanuvichada jaryinra varidye.

27 Nanutuvachodanumatirya saticheyada
Jesus varintyi, nanideda jita Jesus rudivasiy
nijyanvay cabyiva variy, nanujatyajada
raniy sasujay. 28 Naniteda jita daryaju:
“Raryityi jatya vinu sasujafiityecu, ranuma misa
varidye.” 29 Varicharaju raparuyada variy
nuda nadiva. Nanudatyada variy jivyimu:
“Ramyisama jita samiy.” 30 Sadatyada jita
Jesus jidyirya: “Rasipyateda vanuyada rivasiy
ti misadedaju,” sanumityejada jita nijyanvajyuu
cabyimu, suteda jita variy: “¢Chira jatyajasiy
rachujafiiy, chi?” 31 Ruteda jita sisa datyavay
variy yiva: “Tama taji jifii jnuy rifieyanuma
nijyanvajyuu ji, tama, nutyu yitacyu: ¢Chira
jatyajasiy rachujafiiy, chi?” 32 Sunuyajada jita
Jesus titaju tajifiechoju sadatyadaju: “;Chira
jatya rafiiy, chi?” 33 Nanudatyadanumatiy
vaturuyu: “Ramyisama,” nanumuchutyeda variy
yintedamu, nanideda jita variy simu Jesusntiy,
nanubutyanuvijada  varly  sanachojuntiyu,
nanutuchodama variy sitenu sivara: “Nurya
ravyichasiy, Nutyityu.” 34 Suteda jita Jesus variy
nadiva: “Samiy sadajachipiyajadamu jimyisa,
Popojuy. Sananuma jiya day; sanumisama.
Jasifiuma ramacho jirya jdivajada sanajisidye.”
35 Saniquejadatidye Jesus, ruutijada tuchuvay
Jayirubay rorimyusiy yimu. Rityuchunuvijada
siva Jayirubay variy: “Sadiimya jidyetu. jTaraju
yarupanta junafiunfii Datyanu nuday, taraju!”
36 Satuvachodanumatiy Jesusra rityuchoda,
suteda variy siva Jayirubay: “Ne yanutay
ranchifiuday, vinu yajachipiya jijechitya.” 37 Ne

savatada jiyada rajuu yisa, vinu Pyitrubay,
Santiyacubay, Judnbay jarye, jiryatiy Santiyacubay
taryini. 38 Ruutgjadanumatiy ramu Jayirubay
roriy, sunuchunuvejada riryansasadeda
nijyanvay  samomu, runachadeda varily
sivasiy  diidabi, jaryi runayada variy.
39 Sajafiuvejadanumatiy rumu, suteda jita Jesus
ruuva: “¢Taraju jiryansa jaryi darya, taraju?
jiryatiy jiryinay mitya. Tama diifiu sanicha dera,
tama, nutyu sani manidyé.” Rityodiyada jita variy
siva. 40 Sajatyadanumatiy jadchiryi, sapucheda
varifij sajay, sunoda, sisa vichavantyidye. Vinu
rifijlday sapucheda variy dera babyimuju day.
41 Siredanumatiy variy sajomutuniy dera babyi,
suteda siva: “Tadisa cumyi.” Nurya jtachadamu
suteda Jesus siva: “Pochityu, yiva ritay, yanuma
nubesumiy.” 42 Varicharaju sanubeseda,
sarupicheda jita variy. Ravichada sanijya,
vuyajuy, danijyajuy ranchaju. Rityittada jaryi
varidyerya. 43 Suteda jita Jesus variy ruuva:
“Ne jiryadatyadosiy ti pasidyerara.”  Suteda
jita nadiva sunodabay: “Sanasay jmyicharani
jidyetu.”

6

Jesus jafiuyada Nasaryému

(Matévu 13.53-58; Duicasiy 4.16-30)

1 Sayada jita Jesus jadchiy sitenu
jimyucadimuju, richiityarijada  jita  sisa
datyavay variyu. 2 Jiituyada rundamuni
jita sajotada datyadoda jutyeryanijyovimu.
Rityuvachodanumatiy rajuu nijyanvay, rityittada

varifj: “;Tesirya sani datya darya jirya datyadoda
day, tesiy? nutyu sadatyanura rajuuracu.
¢Tara datyada sani jmutya yimuju, tara?
¢Nutyichirya swaay mityamusiy jijyomututa,
nutyichiy? 3 ;Ninita jiirajvaafiu day, jiryatiy
Marlyajudyenum jiryatiy Santlyacu taryini, Jusiy
taryl jarye, Judasiy, Siimyo jarye sisaju? ¢va
sityamutuveda cay, nutyu jiyu jtaday riiicha
vuryisa day?” Ne samirya ridyiyada variy siva
nuday. 4 Suteda Jesus variy ruuva: “Vinu taji
vichavafi tuvachu simu Judenuju tuchu day,
satuunuvichi jitamuy ne tuvachuruy yimu day,
satenu jarye ne tuvachuruy yimu, sarorimyu
vichavay jarye ne tuvachuruy yimu.” 5 Ne vanay
nta sivaafiuyada Jesus mityamusiy tara jasiy,
mityani sani bafiuyada nuiii ti jdivajninchara
jijyomutu, samisadeda variy jasiryi. ¢ Satittada
varirya jiryatimyu ne rityuvachuruyada simu.

Sarabejada jita variy datyadoda nujipyudevaju
vichadiva.

Jesus jpajada tuchuvaryiyisa datyavay

(Matévu 10.5-15; Dticasiy 9.1-6)

7Sanatuyada jita variryi yisa datyavay, vuyajuy
danujuy rinchaju, supajada jita variryl nufii
danujumyusiy, tanujuy tajijyu, runujuntyi mujyu
day. Sasayada varly jidyetyadaterariy, ratatiy
riryajatyanumaya riy bayantuveda jamirya
vichavay ruuvasiy nijyanvay. 8 Suteda jita ruuva:
“Ne jiryajtu tara yimu jiryupiyadaju, ne vinu
ruvese jiryajtu. Ne jiryajtu vinu pa, ne vinu suvo,
ne vinu criquiy jiryajtu jicyuriquiy bajyovimu.
JJiryantya bay jiftumutuvara jifiumutujo, jiryajachu

jita yivara vinu tajaqui sujacya.” 10 Suteda
varly ruuva: “Jiryanumatiy jto vichadamu,
jasityl jiryajayasiy variy rorivyimu, jasifii
jiryamacho varly jiryechipyateda rundasaraju
vichadamusiy. 11 Jiryatiy jto tavichadamu,
netimyu ne riryadiryeruy jasiy jirye, netimyu
ne riryatuvachuruy jiryefiecho, jiryama sipyatay
variy jadchintyi, jiryamuchutyara rirujuu rifiijyu
jifiumutuvasiy, riryatidye datyasiy variy rata:
‘Vuryeyasachadamundyerya.” » 12 Riyada jita
sisa datyavay, ridyetyanunumayajada variy
rumuriy nijyanvay: “Jiryanuma paruy riva
taji jachipiyajada.” 13 Rijetyada sisa datyavay
variryi rajuu bayantuveda nijyanvavyasiy, rajuu
jdivajnuvay jnova rijyuchedara nija, rimyisadeda
rata variryi.

Judn Bautistabay jvachadanchiy

(Matévu 14.1-12; Duicasiy 9.7-9)

14 Satuvachoda jamu nutyityu Jerddesberya
saticheyada Jesus. Ruteda tavay variy:
“Samisasumimyadyette Juan Bautistabay
dilyadamusintyique, ramuni sundenumaya
mityamusintyi.” 15 Tavay jteda varidye: “Nini
Ediyasidye.” Tavay jtedantidye: “Nini jita sitenu
Judenuju tuchute day, nutyu tariy Judenuju
tuchubay sitenuni.” 16 Satuvachodanumatiy
Jerddesberya, suteda variy: “Jifiu Juanbay, jiryatiy
rafii rachatadedara suno, nini misasumintyi.”
17" Sajachipiyajada Jeroddesbe darya jiryatiy
Jerodiyajube jiyasayadamu sirityanifiuyadani
Juanbadye, jadchiy jita sabayada nupocu
rorivyimuni. Jerddesbe jamuyada nada

Jerodiyajube daryaju, jiryatiy sataryi Vedipebe
vaturuy nada day. 18 Sutafiuyada jita Judnbay
variy daryaju siva Jerddesbe: “Tama samirya
ranicha jityeryi vaturuy jamuyada, tama.”
19 Nanuniquefiuyada Jerodiyajube variy sisa
Judnbay rayada, naniteda yajvay varifii. = Ne
vanay ntate naniveda varifii sasuvuyada
Jerddesbe daryajuni Judnbay. 20 Sadatyanuyada
Jerddesbe daryajuni: “Nini jita samirya jachityi,
ne juuchati risajuni.” Ne suvatyeniryuy nada
varifiunmi. Satuvachodanumatiy Jerddesbefii
Juanbay, ne sadatyada nutyura saryi jvaay
varifiuday, nutyura, nutyu sani tuvachoda
day samirya sanachocu. 21 Ritinuyada jita
nanurunda Jerodiyajube, varityi nanachaniy
tara nta varifii Judnbay. Ravichada variy
sanijya jtojada Jerddesbe. Sabayada jita varirya
vichtya, nijyanvay nutyityumiy jbyedaju,
sutaru nutyityumiy jbyedaju jarye, Cadidéya
mucadi jamu nutyityumijyu jarye titaju ruusaju.
22 Sajayadanumatiy Jerodiyajube detubay,
sivaayada jitara rayajada variy jasiy. Sucanuyada
Jerddesbe jaryi varirya sarayajada, samusuvye
jarye jucanuyada varirya. Suteda jita nutyityu
Jerddesbe variy siva vatura: “Yajachifiuy
rivara ratiy jivyata, ratidye say variy jiirya.
23 Sitenu ritay Judenu jtyamu yiva: Taratiy
yavata riva, dafiuma dyetya rasay raberya
taday titaju ji.” 24 Samaseda jita vatura variy
jadchiy, suteda variy nadiva yinoda: “;Tara
ravata siva, jayu, tara?” “Judn Bautista jno
yavata.” 25 Sajatyiiyada jayada vanirade

simu nutyityuntiy, sajachifiuyada variy siva:
“Varenudera ravyata yasay Juan Bautista jno ray,
sidyepyecyavimu.” 26 Sayivatyada jita nutyityu
jaryl variyu, jiryatiy sanique jasiy daryaju
Judenu jtyamujuy, rityuvachosiy samusuvye variy
jasintyi, ramuni ne sani carerurya jifliquejada
varidye. 27 Varicharaju supajadani jnutyi,
jiryatly sasutarumiy tenuni: “Yajirye jiyujura
Juan Bautista jno.” Sayada jita, sarachada
jitara sung nupocu rorivyimu. 28 Saryejada
varirya sung sidyepyecyavimu, sasafiuvijada
jita varly vaturara. Vatura jita sayada varily
yinodantidyerya. 29 Rityuvachodanumatiy
Juanbayjsa datyavay variy ranchiy, riiryijada jita
varirya sababyi, rumuchoda jita varirya.

Jesus potyadeda riy tadajyo varanca vaduy

(Matévu 14.13-21; Dticasiy 9.10-17; Juan 6.1-14)

30 Rityeryada jita Jesus jpavay yimujuntiy,
rityuchunuvijada titaju: “Nurya nudyivaamyu,
nurya nudyetyanumuntyi.” 3! Suteda jita ruuva:
“]1yu]u, ]1yu]u muy vuryecha, ]1ryat1myu ne
nijyami junay jasidye, jiryatiy yasiquita vichajo
jasidye.  Jiryajiituy taraquiju munatya jasiy
ratyuunu.” Ramuni suteda ruuva jiryatiy
rajuu nijyanvay jtinuyada daryaju ruumu;
saya siti, saya siti, nutyichitya riryejmyiryuy
nta variy. 32 Riyada jita cartyequiivimu,
jasityimyu ne nijyami junay, jiryatiy yasiquita
vichajo jasidye. 33 Ridyiyada jita nijyanvay
ruuva riyadamu, ridyetyada jita jasiryi.
Richiichiyajada  variy = rumu  jifiumututa,
titaju vichadivasiy varly, riryamichadeda

variryi. 34 Ruutanuvejadanumatiy Jesusveda

rumu, ridyifiuvejada  ruuva  nijyamijuu.
Santyutyanuvejada Jesus variryi: “Tajnutyifii
carnirumiy rivyicha, ne jnutyitavay.”  Jasiy

sajotada datyadoda rajuura samirya niquejada
variryi.

35 Rifiuvayadamu, ruutijada jita sisa datyavay
yimuntiy:. Ruteda variy siva: “Jiyuni jita
mitya vichajo, jidyenuma day. 36 Yatuchu
ruuva nijyanvajyuu riryatidye jiyasiy nudimyu,
rorivyifiumuju jarye, jiryatimyu ne ripya
darya, jadchityl riryataryuy tara jibyedaju.”
37 Sumutyajada jita Jesus variryi: “Jiryapotyaniy
tarata riy nijyanvajyuu.” Ruteda jita variy siva:
“¢Nuryityeryuy dyetya darajuy vuyajuchuy pa,
ratatiy nufiapotyaniy variryi?” 38 Suteda jita variy
ruuva: “¢Nurijyo pa jiryimu, nurijyo? Jiryajnuya.”
Ridyetyadanumatiy, ruteda jita: “Tadajyojo
pa, danujuy quiva risaju.” 39 Suteda Jesus
variy ruuva: “Jiryamasataniy jitariy nijyanvay
rajuumusiy vatadeca vachuy sununcha.”
40 Rimyasada jita vatadeca variy, tavaifi
taraqui pacha day, tavafi tadajyo vuyajudye.
41 Sumutyajada jitara tadajyojo pa, danujuy
quivajuy risaju, sunuyada jita jarichunacho variy.
Sichanatyada varifii jijye: “Yentyutyamate pata
nuy, Yeye.” Sapatatiyada jitara pa variy, sasayada
jita yisa datyavay varirya: “Jirya jiryasaryi
nijyanvay.” Sanantajajadani danujuy quivade
rijyu, sasayada variy titaju ruuvara. 42 Riibyeda
titaju, ripyoyada variy riva. 43 Riryeda jita jtyu
panujora pa jve, quivajuve risaju, vuyajuy jtyu,

dajtyujuy ranchaju. 44 Jiryatiy riibyedara pa
rivyichada tadajyo varanca vaduy.

Sarupiyada Jesus jmityo dutuuvya
(Matévu 14.22-33; Judn 6.16-21)
45 Varicharaju sumusanityadeda riy vyisa

datyavay cartyevimu: “Jiryanuma  jiya
rajiju rudamyuju, Betsdyina vichadasaraju,
ratuchuchijedyi ruuva nijyanvadye.”

46 Satuchuchedanumatiy ruuva nijyanvajyuu,
sayada jita variy jamumusimyuju, satidye tuchu
sisa Judenu jasiy. 47 Riftupuyadanumatiy, cartyequii
vichada jmitygjache variy, Jesus jita vichada
variy yasiquita siinumu day. 48 Sadiyada Jesus
jadchiy variy ruuva yisa datyavay, riiii jantya
sayajada sadiya, riicho juriy daryaju jasiryi.
Rappatyiryamu jita, sarupicheda variy ruumuju
jmityo dutuuvya. Sani ramiryiruyada vaseca
ruuva. 49 Runuyadanumatiy sisa datyavarya
jiryatiy sarupiyada jmityo dutuuvya, mitya
rijechipiyajada variy: “Bayantu dyetya.”
Richefieyajada variy jichuvuyadamu. 30 Tapi
ridyiyada titaju siva sarupiyadamu, runteda
jaryl variy. Varicharaju saniquejada variy
ruuva: “Jiryavanutyayu; randye; ne jiryajnutay.”
51 Sumusada jita ruusa cartyevimu, raparuyada
riicho variy. Rityittada jaryi varirya. 52 Ne
rijechipityada daryaju ramusiy pa jasachoda,
jiryatimyu ne radatyaruyada rijechiy variy.

Jesus misadeda riy jdivajnuvay Jenesaryé mu-
cadimu
(Matévu 14.34-36)

53 Riryamityeryijada jita, ruutanuvejada
Jenesaryé mucadimu, ripyuchunuvejada jita
jasirya cartyequii. 54 Sasubedanumatiy ravimusiy
cartye, varicharaju day ridyetyada nijyanvafi
Jests. 5 Richiichiyajada jita titaju rorivya variy,
jadchiy jita rijyotada jtoda riy jdivajnuvay variy
rityiryojoncha simuju, jasityi rityuvachoda
savicha Jesus. 56 Rumutiy sayarufiuyada
Jests, vichadademu, jamu vichadamu jarye,
rorivyifiumu jarye, rityojada jita nijyanvay
variryi jdivajnuvay puddsamu. Riyasantada
variy jasifii Jesus: “Dafiuma vinu jichujay
jildudyeniy riryamutyetye.” Rimyutyedanumatiy
sasujajidudyeniy, rimyisada jita variy.

7

Nutyuramusiy saminu nijyami Judenu diyayu,
nutyuramusiy

(Matévu 15.1-20)

1 Riintyeryadeda jita Jesusmu variyu,
Varyisévuvedata, Judenu niquejada datyanuvatya,
jiryatly Jerusari vichadamusiy rudeda day.
2 Runuyada jita rifiecho Jesusjsa datyavay
tevay, ne rijetyara juuchuveda jijyomutuvasiy
jibyedajisiy, jichuutasirata riimyitya darya
jijyomutu day. 3 (Nutyu Varyisévuvedatiy, titaju
Judiyuvedata, netimyu ne riryasuuta samiy
jnutyadamusirya jijyomutu, ne riryejmyi variy,
daryamusiy riiryiryi darya tariy jivyichada day.
4 Rudedanumatiy jmyichara taryutyajomusiy,
netimyu ne rijetya jaatara jijyuuchuveda
yivasidyidye, ne riimyi variy didye. Jasinrya

rajuura rivyichadantiy, richuutanuyada varirya
jatuvuy, jiimo, suutapay jarye.) > Jadchiy jita
ruutajadoda Varyisévuveda, Judenu niquejada
datyanuvay jaryeni Jesus: “¢Tajuramuy ne
riiryiryi yisa datyavarya tariy vichada, taju?
¢Tajura riimyitya juuchuvedatarara jijyomutu,
taju?” 6 Suteda Jesus variy ruuva: “Jiryituyadamu
vichavay jirye. Sitenuni sani tuchoda
Isaylyasibe Judenuju jiryenchiy. Sanuyada
jita: Jivye nijyanvay jnuvay jifliquejadata
rivayu, rijechiy jita ripya rajisiy varidye.
7 Riryadasifiu mitya ratyuunuyu jiryatiy
rifi datyadoda nutyu Judenu jteda ranicha
darya nijyami jteda day. Nurya sanuyada
Isaylyasibedyerya. 8 Tajijyuni jiryejetyara Judenu
niquejada day, jiryatidye siityarira nijyanvay
tarivye vichada.” 9 Suteda variy ruuva:
“Samiryamusiy jiryaviryutyatityirya Judenu
niquejada, tarijyemyi vichasada jiyasachiy.
10 Suteda Muyusésibe daryaju:  Vuryantya
tuvachu simu vuyjye, vuryinodamu jarye.
Nitly rajavityiyefii jijye, varimyata sunoda,
riryama jvachara variy riva ni. 1! Jiryefi jita
rafii jtay: Saryityi jtay tiqui nijyami siva jijye,
varimyata sunodava jarye yajtay: Ne vanay
ntate rachey raberyate nundye ji, tapi Curubanu
daryajura. (Jiryatiy raniquesa Curubanu jiyu,
jirya jtachada darya vuryitay vufiquejadamuju
darya: Rintatyasimya siva Judenu darya.)
12 Ramunitimyu ne jiryechetyaniryuy sajay
taranudayu, sunoda jarye. 13 Ramunitimyu
ne jiryinuryuy ranacho Judenu niquejada

nundye, tariy jiryevyichada jiyadaju, jiryatiy
jiryedyetyanu daryi jidyedyefiu day. Jaryi rajuura
vichavaiiite nurya jiryedyevya.”

Ranijita sitenu samirya jachipiygjada

14 Sajatyiiyada natuyada riy nijyanvantyi:
“Jiryatuvachu titaju rimu, jiryatidye datyasiy.
15 Dafiuma saryi jmyi nijyami titaju tara,
ne sajarapuy rucosidye; jiryatiy rasipyatay
sajachivyimusidye, rani jita rajarupanu jaryi
varidyefii. 16 Sama tuvachu minityi tuyuti.”
17 Sayada jita Jesus rityuunusiy nijyanvay,
sajafiuvejada varly rorivyimu. Ruutajadoda
sisa datyavay variyu, datyadoda niquejadiva.
18 Suteda jita Jesus variy ruuva: “;Daryani
ne datyavatye jiryejyuu?  ¢/Ne jiryinutyejuu,
jiryatiy sajmyi nijyami bimusirya, ne sajarapuy
suntu rucosidye? 19 Dantyamuy ne rajay
sajachivyaju day, mitya savimujuni rajadye,
jadchiy jita raramijetyityi saquinajyomuju.”
Rata sadatyadoda Jesus: “Ne tara jnay
jmyicharanuday jiryatiy juuchatarara.”
20 “Jiryatily rasipyatay sajachivyasiy nijyami,
rani jita jarupanu varidyefj. 21-22 Tiryatiy
rasipyatay sajachivyimusiy nijyami, rani jita
rajachipiyataniy nicyaray jvaayadaju daiij,
ratly jachipiyataniy jarupanutadeda risaju
cadnavedani, paradodaju, nijyami juvedaju,
ti vaturujsa rupiyadaju jarye risaju, ti barya
vatadaju, niqueyadajachiju, quivuyadaju,
nicyarajyu, tinacho jnuyada jamirya moraju,
javityiyeyadaju, jnuvayadaju, datyisaju jarye
risaju titaju. 23 Titaju jirya nicyaray jvaayada

sipyatay sajachivyasiy nijyami, rani jita
jarupanusara varifij nijyamiday.”

Nanutuvachoda taji vichada jamunuy simu

Jesus
(Matévu 15.21-28)

24 Sanubeseda jita jadchiy, sayada jadchiy
Tiru vichada juroju. Sajayada jita rorivyimu,
ne savatada ti radatya jasiyu. Ne vanay nta
sadutyada variyu. 25 Varenude nanutuvachoda
tanuqui vaturuy sanchiy. Savichanuyada
jita bayantu jamirya vichara siva nanudetu.
Nanideda jita sunoda, nanurafiuvijada variy
sanumututuunu Jesus. 26 Jifiuy vaturuy vichada
matyoda, Siruvenisiyamusifiuy. Nadayasantadani:
“Yajatyani bayanturadyetuvavichi.” 27 Sutedajita
Jesus variy nadiva: “Rifii deramiy rapoy munatya,
ne samirya daryaju vuryasgvay ruumusiy
deramirya, vuryatidye jatya simu nibyidera
varirya.” 28 Nanimutyajada jita vaturuy
varifii Jesus: “Sitenu day Nutyityu, nutyu sani
jmyidye nibyidera rariy misa, jiryatiy rijyuchiya
deramirya jmyichara daryuujyuu.” 29 Suteda jita
Jesus variy nadivantiy: “Jirya sanuniquejadamu
yejiya jiryorimyuju. Sasipyatamya bayantu
sanudetuvasiy.” 30 Nanujayada jita jiryorivyimu,
nanudiyada siva jidyetu, satiryojada mayancha,
sasipyatedama bayantu sivasiy varidye.

Jestus misadedani tuyupuryi  jiryatiy
jarapuyadara ravichanuyada saniquejada risaju

31 Sataryada jita Jesus Tiru mucadimusiy,
Cadidéya jmityomuju, saramiryijada riva
Sitd mucadi, vuyajuy jamu vichada mucadi

jarye. 32 Rutoda jitani tuyupuryi jiryatiy
jarapuyadara  ravichanuyada  saniquejada
risaju. Riyasantada jitani Jesus: “Yabarya

jijyomutu sancha tuyupuryi.” 33 Saracheda jita
tajifiechoju nijyamijuujisifij, sityejada jitara yana
satuyuvimu, satocheda yanajcha, sajatyajada
sadachifiiy varintyi. 34 Sunuyada jita ranacho
jarichu, sanaryeyajada jita variy. Suteda variy
siva: “Eféta,” daryatani vuryitarya: “Ramuttay
jiijyu.” 35 Varidye ramutteda satuyu, varicharaju
raviteda sadachintyi, raratyeda jita saniquejada
variy. 36 Subayada jityaju variy riryajisirya tiva
tuchoda. Samifiuma sani jubayada riryajisirya,
jaryifiuma rityuchoda tiva varidye. 37 Jaryinra
rityittada varirya. Ruteda jita variy: “Nini
jita sitenute vacha datyara, nutyichitya sani
tuvachutaniryi tuyupuryimyintyi, niquejasamiy
jarye saniquetaniy risaju.”

8

Jesus potyadeda riy daryajuyu varanca
nijyanvay

(Matévu 15.32-39)

12 Dajifiuma riintyeryadeda nijyamijuuyu,
netara jnay vichada tara ruumu jibyedaju.
Jadchiy jita sanatuyada Jesus riy yisa
datyavantyi, suteda varly ruuva: “Ray jita
jantyutya riy nijyanvay, tapi rimechosiy
jiyu mumurundamifiuma risa riy, netara
jnay tara riibyedaju, mitya. 3 Ratiy jpa
jachinumu  riryorimyujuyu,  riryadiiryovay
nutasa jijechijadamu, jativyepusitya sitasiy

t.” 4 Rumutyajada jita sisa datyavayu:
“¢Nutyichifia vuryapotyaniryi nijyanvay
pata, nutyichiy? jiyu yasiquita vichajomu.”
> Sitajadoda jita Jesus variryi: “¢Nurijyo pa
jiryimu, nurijyo?” Rumutyajada jitani:
“Dajojuiiijyate.” 6 Samasatadeda jita Jesus
mucadincha riy nijyanvay. Saryeda jita
dajojufiijyate pa variy jijyomuju, suteda jita
varily Judenunijyu: “Yentyutyamate pata
nuy, Yeye.” Jadchiy jita sapatatiyadara pa,
sasayada jita yisa datyavay varirya, riryatidye
saryl nijyanvay riibyedaju; richeyada jita
variryl nijyanvay. 7 Jasidye savichada ti
quivamidye variy ruumuntiy, suteda jita variy
Judenunijyu: “Ranumatera.” Sasatyadeda
jita varintyiryi nijyanvantyi. 8 Riibyeda jita
varly, ripyoyada jita variy riva. Riryeda jita
jtyuvimura riinda machord, dajtyujufiijyate
panujo saraju. 9 Tavaquitya rivyichada,
daryajuyu varanca jtanite nijyamijuucay.
Supajada jita variy jadchiryi. 10 Varidye
sumusada Jesus yisa datyavatya cartyevimuntiy,
riyada jita Darmanuta mucadimuju variy.

Rijechifiuyada Varyisévuveda siva Jesusntirya
jarichumusiy mityamusiy judesarantiy

(Matévu 16.1-4)

11 Rudeda jita Varyisévuveda variy simuju,
rifiiquettada variy satayu. Rifii vatanuyada
simu Jesusra, savidye jvaay mityamusiy
jarichumusiy tara, riryatidye jantya varly
saniy. 12 Sadiryanuma jifieryeyajada varidye,
suteda variy: “¢Taraju rivyata jivye nijyanvarya

mityamusiy dityadoda, taraju?  Sitenu ritay
jiryiva: Tama rafii saryuy nta tara mityamusiy
dityadoda jivye nijyanvajyu, tama.” 13 Satocheda
jita variryi nijyanvay, sumusada jita variy ravimu
cartyequiintiy, saramityeryijada jidyemyuju
variy.

Varyisévuveda datyadoda Jiryatiy
quivuchodatarara

(Matévu 16.5-12)

14 Rijechipucheda darya pa day, vinu tajoquini
vichada cartyequiivimu varidye. 15 Suteda
Jesus variy ruuva: “Jiryinutyatata Varyisévuveda
carivatyajisiyu, Jerddesbe carivatyajisintyi.”
16 Ridyirya jifiiquettada sisa datyavay varidyeyu:
“Sutay dyetya Jesuste dacyu, jiryatimyu ne
patavay vuiichanuday.” 17 Sadatyada Jesus
varidye, suteda jita ruuva variy: “;Taraju
jiryefiiquettayu, taraju? jiryatimyu dyetya ne
patavay jiryedye. ¢Ne jiryedyetyate didyejyuu?

¢Ne jiryedyetyaruy nta? iJaryi surranite
jiryejechitye taju! 18 iNutyu nisityavadye
rinuy jiryefiicha, jiryemya jnuy! iNutyu
tuyuvuditavadye  jiryefichantiy, jiryemya

tuvachu! ¢Ne jiryejechipityate nunrya, jiryatiy
rapyatatichiy jiryivara tadajyojo pa, tadajyo
varanca vadujyu? ¢Nurintyu panujo jiryatosirya
pa patatichara, nurintyu?” 19 Rumutyajada
jita varifii: “Vuyajujtyu, dajtyujuy ranchaju.”
20 “Jiryatiy rapyatajay jiryivara dajojufiijyate pa,
daryajuyu varanca nijyanvajyu, ;nurintyu panujo
jiryatojarya rinda, nurintyu?” Rumutyajada jita

varifii: “Dajtyujufiijyate.” 21 Suteda jita variy
ruuvantiy: “¢Ne jiryedyetyate didyejyuu?”

Jesus misadedani nisipyuryi

22 Ruutojada jita Betsdyina vichadamu.
Ruutitada jita nijyanvani nisipyuryi simu,
riyasantada variy jasifi: “Yajatya saniy.”
23 Siricheda sajomu, samutacheda jita
vichadajisiy tajifiechoju varifii. =~ Satochedanu-
matiy sanisimyu, sabayada jitara jijyomutu
variy sanchantiy; sitajadoda jitani: “¢Jidyi vidye
tariva?” 24 Sunuyasubedanumatiy suteda variy:
“Radyifiuma ruuva vaduy, nutyu nutasaranuva
radyi ruuva, riryupifiumaya.” 25 Sajatyiiyada
bayada jijyomutu sanisimyuntiy, varidye jita
sunuyasubeda vanda variy. Raratyeda jita
sanisiy variy, sunuyada jita titaju samiy varintyi.
26 Supajada jita Jesus variy sarorimyujuyu, suteda
jita variy siva: “Ne vinu vichadamu yajtojasiy.”

Pyitrubay jteda vijyomujache Jestusva: “Judenu
jaryetiji”
(Matévu 16.13-20; Dticasiy 9.18-21)

27 Sayada jita Jesus yisa datyavatya, Sesaréya
Vidipu vichada jurora vichada muriyudera.
Sitajadoda nutasa riryupijyomuyu: “;Nutyura
rifiique nijyanvay raynchiy, nutyura? ¢chira
rutarye, chi?” 28 Rumutyajada jita varifi:
“Judn Bautistabay rutay ji, tini jtay: Ediyasidye
ji, tini jtadye: Nini sanichava dyetya Judenuju
tuchuvay tenu.” 29 Sitajadoda riy yisa datyavay
variy: “¢Va jiryeque? ¢Chira jiryitadyerye, chi?”
Sumutyajada jita Pyitrubafij: “Jifii rafiicha Judenu
jaryeti day.” 30 Subayada Jesus riryajisirya

niquejada tuchoda: “Ne jiryatuchosiy tidevara
ravyichada, nutyu ray vichada darya.”

Jesus tuchoda jibetyedajiju

(Matévu 16.21-23; Dticasiy 9.22)

31 Sajotada jita datyadoda riy: “Nijyamidenu
raparutyajayasarayu. Riryarrachu rimyityumiy
varifii, caserdotevyeda nutyityumiy, Judenu
niquejada  datyanuvay jarye rarrachuni.
Riryajvay varly rivani, rurundamunuma
jita samisasumintyi.” Titaju vijyomujache
saniquejada varirya niquejada. 32 Saracheda
jita Pyitrubafii Jesus tajifiechoju, sajotada jita
niquetyada varifii: “Ne yanique jita darya.”
33 Sanumityeda jita Jesus, sadiyadanumatiy
variy ruuva vyisa datyavay, saniquetyada
jasifii Pyitrubay: “Yabay rajisiy, Satanasiy. Ne
jijechipityara Judenu jachipiyajada. Jijechipiya
nutyu nijyami jachipiya darya.”

Nutyuramusiy vuryichiityarini Jests,
nutyuramusiy

(Matévu 16.24-28; Ducasiy 9.23-27)

34 Sanatuyada jita riy nijyanvajyuu, sisa
datyavay jarye, suteda jita varily ruuva:
“Saryityi siityariruy ti ray, sama paruy
riva yivaaryuyada, sama nichujaya ntara
jicyurusiy, jiryatly sabay nutyu diifiuyu, ne
sariryl varirya tariy jivyichadanuday, satidye
siityari varirye. 35 Tapi minityi ramityaniryurya
yinuyada, sapachitya variy mityara; minintyi
jita pachityara yinuyada rayadaju, samituchoda
jlyadajuntiy, saramityaniy varirya yinuyada.
36 sTarajura saryicyanay nijyamira criquiy

titaju vichadivasidye, taraju? saryityi caray
varly rajisintyi. 37 ¢Tara murichiryana
sataryuy  yinuyadaju, tara  murichirya?
38 Jaryl vuryinuyada ramuvye nijyanvay diye
rundamu day, juuchatavay jarye risaju riy.
Rivyichechavafii nijyanvay diye dayu. Minityi
rityenu rajada riva, raliquejadiva jarye, daryaday
sajada Nijyamidenu varintyidyeiij, sanumatiy juti
jiyujuntiy, samiy jdutyasi sajay vandanubedayu,
mityijyi ruusa Judenu jpavay.”

9

1 Suteda jita variy ruuva: “Sitenu ritay jiryiva:
Jiyu daryi jiryetyevay nijyanvay jiryatimyu
ne riryadatyara diiyada, netimyu ne ridyi
munatya riva Judenu nusuyada didye jiryatiy
riti jivyanuyadata.”

Jesus tituyadanchiy
(Matévu 17.1-13; Dticasiy 9.28-36)

2 Jadchiy jita tarundaquinijyatemusiy, Jesus
jarayada vyisaju riy Pyitrubay, Santiydcubay,
Juanbantyi. Saracheda jita jamumusimyuju riy,
rivyichada jita nufi riy yasiquita taraquiju
jasily.  Satituyada ]esus ridyiyadajache variy.
3Sasujay jita vichada jaryi vandajay, jaryi pupajay
risajura, ne ti pupachodasara jiryatiy mucadiva
vichini, nutyu sasujay darya. ¢ Mityamusiy
samutijada Ediyasiy bayanu, Muyusésibe bayanu
jarye sisaju, jiryatiy nanutuchoda Jesusjsa.
> Suteda jita Pyitrubay variy siva Jesus: “Ta jaryi
samiryanite nujyute jiyu, Datyanu. Nufiama
sutay mumutamyi: tataqui jijyu day, da tataqui

Muyusésijyu, da tataqui Ediyasijyuntidye.” 6 Ne
sadatyanuyada Pyitrubay daryaju tara sajtay,
jiryatiy richuvufiuyada daryaju sisa datyavay.
7 Racanuvudoda virisumarya variy jasiryi.
Rarayada jita niquejada virisumaryanubesiy
variy ruumu: “Jifiu jita radyenu jaryi vatasi.
Jiryama tuvachu simu.” 8 Mityamusiy
runuyajada yirg, ne runuyada tinacho, vinu
Jesusnacho runuyada yisa.

9 Rumusadanumatiy jamumusimyusiy,
subayada jita Jesus variy riryajisirya tuchoda:
“Ne jiryatuchu didyerya jiryatiy jiryedyiyasiy
riva. Vafiuma jiryatuchura, sanumatiy misa
Nijyamidenu diibyimusiy.” 10 Rityuvachoda
varly simu day, rijechipiyanuyada variy:
“;Tara sani jtay daryaday, jiryatiy sutay samisa
diibyimusintyi, tara?” 11 Ruutajadoda jita
varifii: ~ “Nutyura rutay Judenu niquejada
datyanuvay: Niniday Ediyasiy raryi jniy jotada.”
12 Suteda jita variy ruuva: “Ediyasiy sitenu rajniy
munatya satidye ratyanu titajura tara. ¢Nutyura
rifiuyada Nijyamidenunchintyi, nutyura? jiryatiy
saparutyajayasarayu, riryajavityiyechara
nijyanvay risajuni Nijyamidenu. 13 Ritay
ray: Sitima jita Ediyasiy, rivyichanichiy rumu
tarani, daryatiy rivyichaniryuchidyefii, daryatiy
ravichada sanuchara dacyu.”

Jesus misadedani dera jatayani, jamiryanu
bayantuti
(Matévu 17.14-21; Duicasiy 9.37-43)
14 Sitijadanumatiy Jesus yisa datyavay tevay
machovamyuntiy, ridyifiuvejada tavay nijyanvay

ruusa variy, rifiiquettada Judenu niquejada
datyanuvay variy jasiryi. 15 Varidyera ridyiyada
variy siva, mitya runuchadeda variy samomusiy,
richiicheda variy simuju, rimyuchuvafiuvejada
variy jasifii. 16 Sitajadoda Jesus variryi: “¢Tarivara
jiryefliquettayu, tariva?” 17 Sumutyajada jita
nijyanvay tenuni: “Ritdsifii radyenu yimuju,
Datyanu, bayantu daryaju siva, jiryatiy
niquejasani. 18 Nutyijifiintyi siriy bayantunicu,
jasiy sajatya mucadinchani, rajippudivay variy
suto, sasuy jijyadajcha varintyi, satiinuchiy
variy jasly yiva. Rafii jiyasantasiryi yisa
datyavay: Jiryajatya radyenuvasifii bayantu,
ne rijetyadasara nta sivasifii tii, mitya.”
19 Sumutyajada jita Jesus variryi: Jiii, tara
nijyanvay tuvachusa jiryeiiicha day, tara. Ne
samiy jachipiyavay jirye. ¢Nuriryundasaraju
rajachiniy jiryisa ray, nuriryunda? Jiryanuma
puchiy rimujuni derapu.” 20 Ripyucheda jita
varly simujuni. Sadiyadanumatiy bayantu
varly siva Jesus, varidye satiiyatadedani
derapu. Sanoteda jita derapu variy mucadincha,
sasiichinujajada variy jasiyu, ramaseda variy
vajippudi sutosiy. 21 Sitajadoda jita Jesus varifii
sajay: “¢Tarifiluma viy daryani?”  Suteda jita
sajay variy: “Vadinumusidye savicha daryaday.
22 Rajuuranuma rafii jatya jiidamyuni, jaamu
jarye, jiryatiy saparutaruy jasifij. Jiryityi
vichaniryuy tara ntani, yajantyutyantidyeficyu.
iYajmutya nuy quiii!” 23 Suteda jita Jesus siva:
“¢Tarajuna yitay riva: Jiryityi vichaniryuy tarani,
taraju? Sajutiy tuvachu rimu, ¢nutyuramumuy

ne rachaniy tarani, nutyuramu?” 24 Varidye jita
sasafieyajada derapu jay variy: “Ratyuvachu
day yimu, yajmutyavajura ratyuvachoda
yimu.” 25 Sunuyadanumatiy Jesus richiityityi
nijyamijuu jifiechoju, riintyeryadeda variyu,
saniquetyada varifij bayantu jamirya vichara:
“iYasipyatay ritedamu sivasiy ji, ne yataryo junay
sivajunuday, bayantu niquejasa, tuyupyuryi
rapurya!” 26 Jadchiy jita sasafieyajada variy,
satilyataniyajadanumatiy varintyifii, jadchiy jita
sasipyateda variy sivasintyi. Samachojada jita
derapudera nutyu diibyi variy. Rajuu nijyanvay
jteda variy: “Diifiunuma day.” 27 Sireda jita
Jesus variy sajomutuniy, sanubesityadeda varifij,
saradesubeda jita variy.

28 Sajayadanumatiy Jesus variy rorivyimuju,
ruutajadoda  jita sisa  datyavay  variy
jasiy yasiquitayu: “¢Nutyuramunamuy ne
vanay nujetya nuntyidyefii bayantuntidye,
nutyuramu?” 29 Suteda variy ruuva: “Ne
vanay sasipyatay dafiu, netimyu ne vutyuchosiy
munatya sisa Judenu.”

Jesus jatyiyada tuchoda jibetyedajijuntiy

(Matévu 17.22-23; Duicasiy 9.43-45)

30-31 Sayada jita Jesus yisa datyavatya,
rityiryorijada jita variy Cadidéya mucadiva.
Ne savatanuyada Jesus riryadatya nijyanvay:
Jasiryi Jesusveda, tapitya sadatyanunuyada
munatya riy yisa datyavay. Sutafiuyada jasiy
ruuva: “Sasachara tini Nijyamidenu, nijyanvay
jomu sasafij, riryajvay variy jasifii. Mumurun-
damimyusiy sadiiyadivasiy, yamisasumintyi.”

32 Sisa datyavay ne datyanuyadara jiryatiy
suteda dary4, richuvufiuyada jtajadodantifii Jesus
saniquejadanchiy.

Chira sanicha jaryifiu Judenu diya, chi

(Matévu 18.1-5; Dticasiy 9.46-48)

33Jadchiyjita ruutgjada Capernavu vichadamu,
rivyichadanumatiy rorimyu, sitajadoda variy
jasiryi: “;Tarajuna jiryefii niquettatityi nuvayu,
taraju?” 34 Rindasada jita variy, jiryatiy
rifliquettatityifiuyada daryaju nuvayu: “¢Mira
jaryifiu vuquebyimu, mi?” 35 Samasajayada jita
Jesus variy, sanatuyada jita variryi yisa datyavay
vuyajuy, danujuy rinchaju. Suteda jita varily
ruuva: “Minityi racharuy jaryifiu, ne jaryifiu
sabay ruumusidyeyu, titaju nijyami nusuyasiju
sabay variyu.” 3637 Sireda jita Jesus varifij
derapuntiy, saranityadeda ripyarudamu jasifij,
samariyada jita Jesus variy jasifij, suteda jita variy
yisa datyavavya: “Minityi radiryeni deradera
nutyu jifiu, rityamu, niday radirye varintyirye.
Minintyi radirye varirye, va ray sani diryecay,
jifiu sadirye day, jiryatly supajada jiyuju ray.”

Minityimyu ne jiyaronu jirye, nini vichasara
jiryeyadaju rdfiu
(Dticasiy 9.49-50)

38 Suteda jita Judnbay variy siva: “Muy nudyi
siva tiqui nijyami, sajatyani bayantu yityamu,
Datyanu. Ramunitiy nufiibayasiy sajisirya: Ne
yajatyani bayantu Jesus jtyamu, tama jifii siityari
nudyisa daryajuni Jesus, tama.” 39 Suteda jita
Jesus variy: “Ne jiryajbay sajisirya nitiy rajvaay
mityamusiy tara rityamu, tapi ne sanique vacha

varenu rafiijyu. 40 Nitiy ne vichaniy vuryeyaroju,
nini jita vichasara vuryisaju. 4! Ritay sitenu
jiryiva: Minityi rasay jaa jiryatodajuyu, vinu jiry-
atiy jiryefii dyetya Cristu siityarivay daryaju day,
niniday rajmutya darya ramurichirya day.”

Jatyivucyare jitateni ti Judenu nujisiy
(Matévu 18.6-9; Ducasiy 17.1-2)

42 “Minityi racare rajisiy Judenu nuquini
jifiudera, nitiy rafii tuvachu rimu nutyu
derapudera, samiryavaju jita raryicha saju,
riryityi puchu nijyanvaiii ravichusuma sapitasa,
riryi jatya jita variy jamu navajacheni. 43 Nutyu
raniday jijyomutu rafii care Judenu nujisiy ji, ne
jiryecharajuu. Samiryavaju daryaju jiijyu yajiya
junare jnujyomuju jomutuvy, jifluma jiya darajuy
jomututi jiidatyomujuy, jiryatimyu ne rariryisara
jiiday jasiy. 44Jasifiimuy ne sadiichara chapinu,
neraricharajiiday variyjasintyi. 45 Nutyuraniday
jifiumutu rafii care ji, ne jiryechantiryajuu.
Varifii jita yajiya junare jnujyomuju numutuvu,
rifiuma jatya darajuy numututi jiidatyomuju ji.
46 Jasifiimuy ne sadiichara chapinu, ne rarichara
jiiday variy jasintyi. 47 Nutyu raniday jifijsiy rafii
care ji, ne jichityara jifiisityadintijyuu, ratatiy
yajay Judenu nusujyomuju nisijyo, rifiuma jatya
dasijyuy nisityi jildatyomuju ji. 48 Jasifijmuy ne
sadiichara chapinu, dantyamuy ne rarichara
jliday variy jasintyl. 49 Tapi titaju nijyami
rativyinsa jiidatyayu. >0 Tivyi jita samirya; varityi
jita raryi baryi rativyijydvyeda, ;taratanuma
vuryataryatanirya rativyijyuvyedantiy, tarata?
Jiryama vichasara tivyityavay Judenu diya

samirya vichasadaju, daryantly jiryama
vichasara samirya nuiii jirye variy.”

10

Jesus datyadoda tovajadanchiy
(Matévu 19.1-12; Ducasiy 16.18)

1 Sayada jita Jesus variy jadchiy, sitojada
jita Judéya mucadimu variy, Peréya mucadimu
jarye. Jasidye riintyeryadeda nijyamijuu varily
simuntiyu; jasiy sadatyadoda varintyiryi, tapi
savichadanuma daryaju dayu.

2 Varyisévuveda judeda variy simuju,
ruutajadoda jita yantyadaju varifii: “¢Samirya
vidye satova tiqui nijyami nada jivyaturuy?”
3 Sumutyajada jita variryi: “¢Nutyura suteda
Muyusésibe ruuva, nutyura?” 4 Rumutyajada
jita varifii: “Muyuseésibe nutyanichedara catera
tovata, satidye tova nijyami nada jivyaturuy
variy.” > Suteda jita Jesus variy ruuva: “Jiryatiy
surra daryajura jiryejechiy, ramunitiy sasacheda
Muyusésibe jiryejyura. 6 Sajotadanumatiy
judejada Judenura tara variy, sundejada jitani
vanu, vatura sisaju. 7-8 Ramunitiy satochiy vanu
nada yinoda, sajay jarye, satidye vichasara sisa
jivyatura, danujumyusiy nanacha tiqui variy.
Ne danyjuy varifiada nundye, tiqui ntanuma
nanacha varidye. ° Ramunitiy jiryatiy sabayada
Judenu darya, satiy jamuchara vanu vaturajsa,
ne satovataniy ti savaturayu, mitya.”

10 Ruutajadoda jita sisa datyavay junay
rorimyu ranchintyi. 11 Suteda jita variy ruuva:
“Minityl tovanada jivyaturuy, saryityi jamuy

variy ti nadivasintyi, sajarupanu variy ratara
jivyaturuy vichada titaju nijyanvay diya, jiryatly
riryadiy variy nadiva nutyu jmuchanutanufiada.
12 Daryaday naryityi tova vaturufii jivyanu,
naryityi jamuy variy ti sivasintyi, nanajarupanu
variy ratara jivyanu vichada titaju nijyanvay
diyantiy, jiryatiy riryadiy nutyu jmuchanutodati
variy siva.”

Jests jachifiuyadara Judenu jmutyada deramiy
jiyadaju
(Matévu 19.13-15; Ducasiy 18.15-17)

13 Ruutitanuyada jita nijyanvaryi deramidyera
simu Jesus, satidye jatya varly rifiy,
riﬁiquetyada jita sisa datyavay variryi nijyanvay:

“¢Tajura jiryitu riy deramiy simuju, taju?”
14 Sadiyadanumatiy Jesus riva ruuvaayada,
saniqueyada jita variy, suteda jita variy ruuva
yisa datyavay: “Ne jiryaniquetta riy deramiy,
riryama juti rimu. Ne jiryajbarya ruutijada,
tapi rityi rachasara Judenu nusujyomu, rifiicha
nutyu deramidyera. 15 Ritay sitenu jiryiva:
Minityimyu ne rajmutyara Judenu nusuyada,
nutyu sumutya derade samiy jachitya daryara, ne
sajachara variy Judenu nusyjyomu.” 16 Jadchiy
jita samariyajada nufii tiquimusiryi deramiy,
sabayada jita jijyomutu variy rifiiy, satuchoda jita
variy sisa Judenu riyadaju.

Satuchoda vaderonu jaryi tarati sisa Jesus
(Matévu 19.16-30; Duicasiy 18.18-30)
17 Sajotadanumatiy jiyada Jesusntiy,
sasiityityiyada tiqui nijyami variy satuunuju,
sadasifiunuvijada variy sanachojuyu. Sitajadoda

jita varifii: “¢Nutyuna raryi vicha, Datyanu
sami, nutyu?  ¢Tara jvaayadata rajmutyara
rayarurya junareju jnuyada, tara jvaayadata?”
18 Suteda jita Jesus variy siva: “;Tajura yitay
sami darye, taju? Ne ti sami, vinu Judenu.
19 Jifij jita datyara Judenu datyadoda: Ne
vuryajvaiij ti, ne vuryarupi ti vaturujsa vuntyi, ne
vuryaparanu risaju, ne vuryaniquera quivuyada
tinjjyuntly; ne vuryajnuy vufiiruyadamu ti
baryanachontiy, vuryama tuvachu simu vuyjye,
vuryinodamu jarye.” 20 Suteda jita variy siva
Jesus: “Vadinudemusiy ratyuvachunuyada
ramu titaju, Datyanu.” 21 Sunuyada jita Jesus
sanacho, savatada jita varifi. Suteda jita
variy siva: “Rasutyedye tarade ji.  Yejiya,
yataryutyara jiberya ratly yimu, jadchiy jita
yasay ramurichirya riy jantyuyadavay. Varifii
jita yecha tarati jarichumu. Varenumacu,
yasiityarisara varirye.” 22 Jesus niquejadamusiy
jita, rajuujeyada samo variy, sayada jaryi
vayivacha jadchiy, jiryatiy jaryi tarati daryaju
dafii.

23 Sunuyada jita Jesus variy yiro, suteda jita
ruuva yisa datyavay variy: “Ta jaryl surra
racha rijyu jaryi taratavay, Judenu nusujyomu
jayada day.” 24 Jadchiy jita rityittada sisa
datyavay ranchiy saniquejada. Suteda jita Jesus
variy ruuvantiy: “jTa jaryi surranite Judenu
nusyjyomu jayadate, Deramiy! 25 Saryityi ramije
camélluquisuma rodanrujuvimu, saryi jay jita
jaryi tarati variy Judenu nusujyomuntidye.”
26 Rityittada jita jaryi varirya, rifiliquejada nufi
riy variy yiva: “¢Chinate raramityasarate, chi?”

27 Suteda jita Jesus yinuyadamu ruuva: “Ne
vanay saramityasara nijyami, vinu Judenu
jita raramityatanichara nijyamivara. Nini jita
rajvaajeyasara titajura tara jivyanuyadata.”

Tararirygimutya nijyanvay jiryatiy rityochirya
jiberya titaju Cristu jiyasachiy, tara

28 Sajotada jteda Pyitrubay variy siva: “Nuy
jita tocheda titajura jiberya, nuchiityarijada
variy ji.” 2930 Suteda jita Jesus ruuva: “Ritay
sitenu jiryiva: Nitiy tochiy rayasachirya
jivyichajo, varimyata sataryiveda, varimyata
sityamutuveda, varimyata sunoda, varimyata
sajay, varimyata sadadyefiu, varimyata sandiy,
samituchoda jiyasachiy jarye satochichara
riy, saday jmutya taraqui pachaju rubivaju
diye: rorivyifiu, sataryijuu, sityamutujuu,
sunodaveda, sadadyefiujuu, sandivyicha jarye
titaju risaju. Riryajarupantajayasara nijyanvay
variyrisajuni, tarundamunuima jita sajmutyasara
junareju jnuyada ranchajuntiy. 31 Jaryi taratavay
tevay rachasara ne taratavay; jiryatimyu ne
taratavadyeryi, rityevay jita racha jaryifiuvay
varintyidye.”

Sajatyiiyada tuchoda Jesus jibetyedajijuntiy
(Matévu 20.17-19; Ducasiy 18.31-34)

32 Riyada jita variy Jerusari nachoju, mufiuma
saya nta Jesus varidyeryi. Rityittada jita sisa
datyavay varirya, jiryatiy rudeda rusidye,
rifij jita ]nutanumaya varidye. Saracheda jita
varintyiryi yisa datyavantyi, vuyajuy danujuy
rinchaju, sajotada tuchoda jasiy ruuva: “Nurya
riryechanirye.” 33 Suteda jita: “Vuryasumifiuma

jita Jerusarimuju. Nijyamidenu jita racha
sachi caserdotevyeda nutyityumimyu, Judenu
niquejada datyanuvamyu jarye, riryabay jita
diiyasiju varifii. Jadchiy jita riryasay variy
mamyimyuni. 34 Riryajarupantani, riryajtochiye
variy siva, riryamusiye varintyifii riryajvay
titaju varifj; jadchiy jita mumurundamimyusiy
samisasumintyi.”

Sebedévubay denujube jachifiuyada tara siva
Jestus

(Matévu 20.20-28)

35 Jadchiy jita nanuvichada Santiyacubay,
Judnbatya, jiryatly Sebedévubay denujubefiada,
nanutuudiyajada varifii Jesus. Naniteda jita
variy siva: “Navyata yajvaay najyu tara,
jiryatly najechifiuy yiva darya, Datyanu.”
36 Suteda jita nadiva: “¢Tarana sanuvata rajvaay
sadaju, tara?” 37 Naniteda jita variy siva:
“Yamasanily tiqui natye yintyityudamyuju, jifiu
jita ramasa jimyidamyujuntidye, yinsyjyomu.”
38 Suteda jita Jesus nadiva: “Ne sadadatyara tara
sadajachifiuy riva. ¢Sanavidye jachiniy rajuura
jantyadaju dayu, nutyu ratyi raparutyajayasara
darya ray? varimyata ¢sanavidye jachiniy
jtyadoda ntaju dayu, nutyu ray rajtyuy nta
daryantidye?” 39 Naniteda jita varidye:
“Neviy nafigjuu.” Suteda jita Jesus variy
nadiva: “Daryaday sanaparutyajayantidyeyu,
nutyu ratyl raparutyajayantidyerye, daryaday
sanajtyuntyidye, nutyu ratyi rajtyuy nta
daryantidye. 40 Tama vanay ntate rabe rayn-
tyityudamyuju masadaju ji, tama, dantyamuy

ne ramyidadmyuju. Rijyu jita rachasara jiryatiy
masisavadyeryi.” 41 Rityuvachodanumatiy
vuyajuy nanutevarya darya  niquejada,
rifiiqueyada jita nadisa Santiyacujube, Judnbatya
variy. 42 Jadchiy jita sanatuyada Jesus riy,
suteda jita jasiy ruuva: “Jiryedyetya jiryatiy
rutay may nutyityyjuu riy, riii jpa jaryiryi
jiryenu mamyi. Nitly vichasara jaryi mamyi
nutyityunubesiy, nini nusuchara jaryiryi jityevay.
43 Jiryequebyimu jitamuy ne raryicha darya.
Minityi jita racharuy jaryifiu jiryimusiy, sama
jvaay nutyu jiryemyuchechiy. 44 Minityi jita
racharuy ]1yant1 ]1ry1mu51y, sama vichasara titaju
nijyamiju jvaayasiju. 4> Tapi Nijyamidenu nita ne
sudeda satidye vichasara rajuu muchechimyityi;
sudeda jita satidye vichasara vuryimutyijuntidye,
satidye sarya yinuyada nijyanvajyuu jiyadaju
variy.”

Jesus misadedani Bartimévubay nisipyuryi

(Matévu 20.29-34; Dticasiy 18.35-43)

46 Jadchiy jita ruutgjada Jericé vichadamu.
Sayada Jesus jadchintyi, Jericd vichadamusiy,
sisa datyavatya, rajuuvay tavay nijyanvay
jarye. Samasada jita nisipyuryi nutuvarya
rimyomu, jasityi sajachifiufiuyada tara ruuva
nijyanvay. Sitya vichada Bartimévu, jiryatiy
Timévubay denuni. 47 Satuvachodanumatiy
nisipyuryirya saticheyada: “Jativyenumani
Jesus Nasaryémusi,” sajotada safieyajada
varly:  “jJesis, Davyibe jasi, yajantyutyate
ray!” 48 Rifliquetyanuyada rajuuvay nijyanvay
varifii: “jyandasa! ¢Taraju jifiatuyeyenchani,

taraju?” Sanatuyeyada jaryi varidye: “iDavyibe
jasi, yajantyutyate ray! jYajantyutyate ray!”
49 Saranifiuvijada jita Jesus variy jasiy, suteda jita
variy: “Jiryanatuyani.” Jadchiy jita rifiatuyadani:
“Ne yasuvuy; yavajuni vanutya ji; yanubesumiy,
neyinuy sanatudyeji.” 50 Varicharaju sajatyadara
jichujacya, sanubesubeda jita rayadamusiy,
sayada variy jadchiy Jesusmuju. 5! Suteda jita
Jesus variy siva: “¢Nutyura jivyata rachaniy ji,
nutyura?” Sumutyajada jita nisipyuryi varifj:
“Rinuyasumiryuy junadye, Datyanu.” 52 Suteda
jita Jesus varly siva: “Yanuma jiya day, jimyisama
day, jiryatiy rantyumya jityuvachoda yiva.”
Varicharajude raratyesubeda sanisiy varidye,
sunuyadama samirya varidye, sasiityarijada jita
variy ndvani.

11

Jesus  jayada  Jerusarimu  nijyanvajyuu
jchanayadamu

(Matévu21.1-11; Duicasiy 19.28-40; Juan12.12-19)

1-2 Rityuudiyadanumatirya Jerusari, Betuvdje
vichada rapuryade jarye, Betdniya vichada
rapuryade jaryentiy, Odivu musiqui tuunu,
supajada jita Jesus nada yisa datyanujyuy:
“Muy sanajiya vichadademu jiryatiy vucharara,
saditojadamu  yadifiuve siva  cavafiudenu
puchusi, jiryatimyu ne ti jasumiy sancha didye;
sanavitasiy varifii, sanajirye variy jiyujuni.
3 Titiy rajtay sadiva: ¢Tajura sadivaafi, taju?
Sanajmutyajasiy varifi: Nutyityu vatani.
Varidyenuma sataryatanifii.” 4 Nadayada jita

sisa datyanujyuntyi, nanudifiuvejada jita siva
cavafiudenu puchusi, vichada cabyimu, nuqui
jimudchodera, rorijyutuunu. Nanuvitada
jita varifii. S Rityi vichada jasiy, ruteda jita
variy nadiva: “;Tarajuna sani vitani, taraju?”
6 “Jests jtedamujuu” nanimutyajada variryi.
Ripyaruyada jita variy nadiva. 7 Jadchiy
jita nanitoda varifii cavafiudenu JesUsmujy;
nanujatyada jitara jichujajyuu variy sancha,
cavafiudenu, sasubeda jita Jesus variy sancha.
8 Jadchiy jita rijetyada rajuu nijyanvarya
jichujajyuu nuva, tini rachada varirya nutasarajii
titaju vitara nudimyusidye, ribetyityiyada
nuvara, rivatidye sarupitya cavafiudenuni Jesus.
9 Rityi jiyada jotada sajiju, rityi judeda susintyi,
riyargvayatityiyada titajumusiy variy: “jSamirya
racha vuvyichada! jjchanatyasi jita sitenuni,
nitiy jniy Nutyityu jtyamu! 10 Vuryanuma
jchanatya darya, daryatiy ravichanuyada
vujyapabay Davyibe nusuyada day, jiryatiy
ranuma vichasumintyi. iSamirya vichasada
rachasaraté jarichumu!”

1 Jadchiy jita sitojada Jesus Jerusarimuntiy, sa-
jafiuvejada jita Judenunijyu jachipiyajovimuntiy.
Sunuyadajitaranachoratiy ravimu titaju. Sayada
jita jadchintyi Betaniya vichadamuju, vuyajuy
sisa datyavatya, danujuy rinchaju, jidyenuma
daryaju varirya.

Jesus niquetyadara jigunu jiryatimyu ne jarya
ravichada daryaju
(Matévu 21.18-19)

12 Rurundamunuma, rudedanumatiy Jesusveda
Betadniya vichadamusiy, sajachijada Jesus variy.
13 Sadiyada jita Jesus ripya riva jigunu, vitara,
sayadajitaranacho, jotara dyetya diyera. Sitgjada
jita ramu ranu, vinu ravijuuniy rancha day, jiry-
atimyu ne ravichada rajayada runda varidyidye.
14 Suteda jita Jesus variy riva jigunu: “Ne tide
raturicharanudarya jijyo nundye.” Rityuvachoda
jita sisa datyavay varidyerya saniquejada day.

Jesus jatyada riy taryutyavay Judenu nijyu
jachipiygjomusiy
(Matévu21.12-17; Duicasiy 19.45-48; Judn2.13-22)

15 Ruutgjada jita ramu Jerusarintiy. Sajayada
jita Jesus Judenunijyu jachipiyajovimuntiy,
sajotada jita jatyada variy jadchiryi rityi
taryutyada tara jasiy, rityi taryuyada jadchintyi.
Sanotajajada jitara criquiy taritanivye misa
variy, sangtajajadantirya putuvinu taryutyavay
masajontiy. 16 Suteda jita variy: “Ne ti
raramijetyara tara jiyu.” 17 Sadatyadoda jita
variy jasiryi: “Neviy nuchara: Riryajtacharara
raryorique: Rani rachasara Judenujsa tuchujo,
titaju nijyanvajyu. Jirye jita bachara paranujoju
darya.” 18 Rityuvachoda jita caserdotevyeda
nutyityumirya, Judenu niquejada datyanuvay
jarye, rifii vatada jita variy: “¢Nutyichirya
vuryajvafi, nutyichiy?”  Tapi richuvuiiuyada
daryajuni Jesus day, rityittada daryaju
nijyanvarya sadatyadoda. 19 Ravichadanumatiy
jidye varily, riyada jita Jesusveda jamu
vichadamusiy.

Rasusayada jigunu

(Matévu 21.20-22)

20 Riryamiryijadanumatiy nuva
rasacharademu, ridyiryijada jita riva jigunu,
radiijeyadama varly, runtly jarye risaju.
21 Sunuyadamu, jijechipityada Pyitrubay varirya,
suteda jita variy siva Jesus: “Yajnuy, Datyanu,
jiryatiy jifliquetyajarya jigunu, radiifiuma day.”
22 Sumutyajada jita Jesus variryi: “Jiryama
tuvachu jijechitya simu Judenu. 23 Ritay sitenu
jiryiva: Titiy rajtay rivajirya jamumusiy: Yanuma
bay jadchidye, jamu navamu yajatyanuve ji,
daryani racha saju varidye, saryityi tuvachu
jijechivyimu ramucu. Saryityi jachipiya jijechitya
day: Ravidye vichavate darya, ne dyetyate
rachate darya. 24 Ramunitiy ritay jiryiva: Ratiy
jiryajachifiuy Judenuva, jiryatiy jiryetyuchu
sisa ranchiy, jiryama tuvachu ramu, jiryatiy
jiryimutyamara, darya rachasara variy jiryejyu
day. 25 Jiryefiumatiy ranityara Judenusa tuchoda,
jiiryityi jachipiya tara ti jiyaroju, yaramityaniy
varidye sivasirya, daryaday saramityaniy
Vujye Jarichumuvichi yivasirya jijyuuchuveda
jijyuntidye. 26 Netimyu ne vuryaramityaniy
sivasirya tara jiryatly savichaniy tara
vuy, dantyamuy ne saramityaniy Vujye
Jarichumuvichi vuryivasirya vujyuuchuveda
vujyuntidye.”

Chi jtedamuju sivaayada Jests
(Matévu 21.23-27; Ducasiy 20.1-8)
27 Jadchiy  jita rijetyiiyada jtojada
Jerusarimuntiy. Savutayajadanumatiy ravimu

Judenunijyu jachipiyajo, rityuudiyada jita
caserdotevyeda nutyityumifii Jesus, Judenu
niquejada datyanuvay, rimyityumiy jarye.
28 Ruteda jita variy siva: “;Nutyura jpajadata
yivaacharara yivaayada day, nutyura?  ¢Chi
jtedamuju jifii jvaadyerya jirya day, chi?”
29 Suteda jita Jesus variy ruuva: “Ray rajtajanu
diye jirye taradeva. Jiryajmutya ray, ray
jarye ratuchu varily jiryiva chi jtedamuju
rivaadyerya jirya day. 30 ;Tesiy ravichada Judn
Bautistabay jtyadoda day, tesiy?  varimyata
Judenu jtedamusidyerya, nijyami jtedamusiy
dyetyara. Jiryama jmutya ray.” 31 Jasifiuma
jita rifiiquettasadeda riva dayu: “Vuryatiy
jtay: Judenu jtedamusirya Judnbay jtyadoda,
sajtay jita variy vuryiva day: ¢Daryamunimuy
ne jiryetyuvachuruyada simu? 32 sMityani
dyetya vuryajtadye: Nijyami jtedamusiy
ranicha? Vuchuvuryi nijyanvajyuu. Tapitya
rijechipiyanuyada daryaju sanijyu Judnbay: Nini
dyetyate sitenu Judenuju tuchute.” 33 Ramunitiy
rumutyajadani Jesus variy: “Ne nudyetya
day.” Jadchiy jita suteda Jesus variy ruuvantiy:
“Dantyamuy ne vinu ray ratuchuntidyerya
nutyura jpajadata rivaacharara rivaayada,
nutyura.”

12

Jesus tuchoda jvaavye jasuuvyeryapuryanchiy
(Matévu 21.33-46; Duicasiy 20.9-19)
1 Jadchiy jita sajotada niquejadara datyadoda
tuchoda. Satuchoda jita: “Santada jita

vanura ninsijyuuni, sapuryejada jita ravichuta
rayada; subeda jita variy ramuchijyoju ninsiy,
sivaayada jita ravimura rorivyuqui jadchityi
sunutyatanirya. Satocheda jita nutadajami
ruumu nijyanvarya, rifiuma rajvaadyerya,
rateratanuma  nutasarasiy riryamurichenu
dafii mucadijami day, ratera jita ramacho
rijyu varintyidye. Sayada jita variy tajijyu
day. 2 Ritgjadanumatiy jatojada runda,
supajada jitani tiqui jimyuchechiy ruumu
rivaavye: Yajmutyajasirya ninusitye rajyusara
ruumusiy. 3 Rureda jita rivaavyefii muchechiy,
rimyusiyeyada varifii, rupajada jita mitya
tarajsa rivasifii. =~ 4 Sajatyiiyada jpajadani ti
muchechintyi. Rivyatajododa jitara suno
variy rumu, riryavityiyeyada tamitya rivasifii.
5 Sajatyiiyada jpajadani nuntiy, nini jita ruveda
titaju variy rumu. Tiquitya sani jpajada day, tini
rimyusiyeyada day, tini ruveda titaju day. ¢ Tiqui
sanichada rajamidenu, jaryi vatasi sanichada.
Parichefiuma sanijpajadanijidyenu ruumu: Simu
dyetya jita riryityuvachu. 7 Ruteda jita nufii
riy jvaavye varidye: Jifiu jita mucadi jamidenu.
Sanumatiy diichara sajay, ninuma ramachosara
rajamiju variy. Vafu, vuryajvaili, vujyunuma
ramacho samucadi varidye. 8 Jadchiy jita
ruredani, ruveda varifij, puutyityeni. Rijetyada
jita bimuju varirya sababyi. 9 ¢Nutyura sacha
mucadi jami varidye, nutyura? Satarya jita
variy, satidye paruta variryi jvaavye. Varifii jita
sasay tavantyidyerya ninsijyuunintidye. 10-11 Ne
jiryefiiquesityera jirya catera nucharantijyuu:

Ravichu jita jiryatiy rrachusi roriy jvaavyejyuni,
ninuma rafiicha jita roriy surutya, jiryenu
ravichumusily. Rani jirya sivaayada Nu-
tyityu, mityanuma vuryinuy ranacho day,
vutyitta varirya.”™

12 Jadchiy jita rifii jantyada jureda
caserddtevyeda nutyityumiij Jesus, jiryatiy
ridyetyada daryaju jiilijyura sani datyadoda

Jesusra jirya tuchoda. Richuvuyada varidyeryi

nijyanvadye, ramunitiy rityocheda varifij, riyada

jita variy.

Criquinchiy jiryatiy jamu nutyityu murichenu-
taniy nijyanvarya

(Matévu 22.15-22; Ducasiy 20.20-26)

13 Rupajada jita riy Varyisévuveda tevay,
Jerddesbe siityarivay jarye, riryatidye jiriryi
variy taji niquejadivani Jesus. 14 Ruutgjada
jita simu, ruteda jita variy siva: “Nudyetyara
jiryatiy jiifii jita sitenu jtarya, Datyanu. Ne
yinuy jaryl samivaju tinacho, dafiuma sanicha
ti. Jiifi jita datyanusara sitenura Judenu
nu. ¢Samiryavidye vuryamurichenura criquiy,
jiryatly jamu nutyityu Sésar murichenutaniy
vuryinuyadamusirya? ¢Vuryavidye murichenu
darya, wvurya?” 15 Sadatyadama Jesus
varidye: “Rutuyadamu yitay,” suteda jita variy
ruuva: “¢Tajura jiryentya rafiy, taju? Yasay
surradaryecyu, rajnurya.” 16 Riryeda jita variy
sajura, suteda jita ruuva: “;Chira sanicha jifiu
criquityasa jantyasi day, chi? suro nuchara

* 12:10-11 Murrapedye 118.22; Jvaayada 4.11; 1 Pyitru 2.7

jarye.”  Rumutyajada jitani: “Jamu nutyityu
Sésar jantyasi.” 17 Sumutyajada jita Jesus variryi:
“Jiryamurichenu varifii Sésar jiryatiy sabarya
darya, jiryamurichenuni Judenuntiy jiryatiy
sabaryantidyerya.” Rityittada varifii.

Saadusévuveda jtajadodani Jesus diibyimusiy
misadedanchiy

(Matévu 22.23-33; Duicasiy 20.27-40)

1819 Rudeda jita Saadusévuveda tevay
variy simu Jesus. Ne ridyetyarufiuyada
rimyisa diibyimifiuday. Ruutajadoda jita
varifii Jesus: “Datyanu, Muyusésibe nuyada
vujyura niquejada: Tiqui nijyamitiy radiiy
dejsa, sataryinuma rajamuy varifii savatura
machonu, satidye detuchu jityeryibay jiyadajuni.
20 Rivyichanuyada danujuifiijyate nufii taryiveda.
Sajamuyada jita rimyunatyi vaturajsa, saduyada
jita dejsa. 21-22 Sanijyu vichinuma rafii jamuy
sisantiy, sadiimyata sisasintyi, dejsantiy.
Sani jamuy nuntifij sani jamuy nuntifj,
daryamusiy ridyiiyemyuyada titaju danujufiijyate
sisasly dejsamiy, pattaryitye.  Tamityanuma
jita sadiiyada vaturantidye, puutyityentifii.
23 Riryanumatiy misa jidyiijyomusintyi, mijurate
samacho vatura variy, tapi danujufiijyatetya rafii
jamuyadani vaturanuday.”

24 Suteda jita Jesus ruuva: “¢Neviy
darya jachipiyajadamusiy  jiryecyarayada
day? Jiryedyetyatya daryajura Judenu

niquejada, ne vinu savanuyada jarye.
25 Riryanumatiy misasumiy nijyanvay
diibyimusiy, ne riryajamucharayu,

dantyamuy ne riryajamutyanicharayu,
jiryatly riryechasara daryaju nutyu Judenu
jpavatyi daryda, jiryatiy jarichumu vichavaryi.
26 TJiryefliquerutyi diibyi misadanchiy, nutyu
jiryefii tuchusimyantirya Muyusésibe nuryantiy,
jiryunuse tuchusadamuntiy, jiryatiy saniquetada
Judenuni Muyusésibe: Rafiuma rafiicha Avurabay
Judenu, Isdcubay Judenu jarye, Jacobubay Judenu
jaryentiy. Va diibyimiy rifiichacay, jnuvyentya
rifiicha jasidye. 27 Ninita diibyimiy Judenu
day, nutyu nini jita sanicha jnuvye Judenu. Ne
jiryedyetyaruy nta, mitya niday jiryecyaray riva.”

Miryara vichasara jaryinra Judenu datyadoda,
mirya

(Matévu 22.34-40; Ducasiy 10.25-28)

28 Sudeda jita tiqui Judenu niquejada
datyanuvay tenu, satuvachutada jita rifliquettayu.
Sadatyadanumatiy sumutyajasiy jita Jesus samiy,
sitajadoda jita varifii: “;Miryara vichada jaryinra
Judenu datyadoda, titaju datyadoda cabyimusiy,
mirya?” 29 Sumutyajada jita Jesus: “Rani
jita sitenu datyadoda jaryinra: Jiryatuvachu,
Irayénuveda, Nutyityu Vuryindenu, nini jita
vichasara vinu tiqui. 30 Vuryama vatasara titaju
vujechityani Vuntyityu Judenu, titaju vuryintuta,
titaju vuyjechipiyajadata, titaju vuvyanuyadata
jarye risaju. 3! Jadchiy jita tarantiy: Vuryama
vatasarani vutyuunu vichintidye, nutyu
vuvyatasaratiy daryantidyevyuy. Ne tara
datyadoda jaryi jadchifiuday.” 32 Suteda
jita Judenu niquejada datyanuvay tenu siva:
“Daryani jita, Datyanu, sitenu yitay: Nini

jita Judenu vinu tiquidera, ne ti judenu
darya jadchifiundye, vinu nidera. 33 Jiryatiy
vuvyatasarani  Judenu titaju  vuyjechitya,
vudyetyadata, vuvyanuyadata jarye; daryantiy
jiryatly ~ vuvyatasarani vutyuunuvichintidye
nutyu vuvyatatiy vudyiryantidyevyuy; rani
jita samiryavaju ramusiy, jiryatiy vuryi rupafii
jasi, vuryatidye say Judenu varifii, daryaday
jiryatiy vuryi jvafij jasi, vuryatidye say Judenu
varintyifij.” 34 Sadatyadanumatiy Jesus:
sumutyajada jita jaryi datyara, suteda variy siva:
“Ne ripyate rajisiy Judenu nusuyada nuday ji.”
Ne sitajanuruyada ti jadchifiuniii.

¢Chi denu sanicha Judenu jaryeti day, chi denu?
(Matévu 22.41-46; Duicasiy 20.41-44)

35 Sadatyadodanumatiy  Jesus ravimu
Judenunijyu jachipiyajo, suteda jita jasiy: “¢Nutyu
rifii jtay Judenu niquejada datyanuvay, nutyu:
Davyibe jasini Cristu, Judenu jaryeti? 36 Nutyu
niday Davyibe rafii jtay simusiy Judenu Jnutu:
Vuntyityu jteda siva rayntyityu:

Yamasa rayntyityudamyuju, jasicharajutiy
ravuunutaniryi jimyityasimyi.

37 Sutatyi Davyibe jintyityu dafi, ¢nutyichiy

sacha variy sasi day, nutyichiy?” Nijyamijuu

tuvachunuyada samiy variy sanacho Jesus.

Jesus tuchutada riy Judenu niquejada
datyanuvabe
(Matévu 23.1-36; Dticasiy 11.37-54; 20.45-47)
38 Jesus niquejada  jidyetyadodamusiy:
“Jiryinutyatata Judenu niquejada datyanu-
vayjisiyu,  jiryatiy rucanurya vutayajada

jamucajay sujatya, jadchintyi rucanurya
nijyanvay muchuveda puddsamu. 39 Jadchintyi
rucanufiurya samirya masajoncha masadantiy,
jutyeryanijyovimu, vichtya jamituunu jarye,
jivyichtyamu. 40 Rivyichechavafiumadayu
nufii rifii sovacharara bachenodaveda barya,
jadchintyi rutuyada jityuchu jamuca sisa

S, s

murichenusada.”

Bachenoda sayada  yentyuyadamusirya

jicyuriquiy
(Ducasiy 21.1-4)

41 Samasada jita Jesus criquiy jmutyajosara,
jadchityi sunuyada rifiecho nijyanvajyuu,
nutyura rifii barya criquiy rumutyajomu,
nutyura. Jiryatiy jaryi criquityavaryi, riiii bay
rajuuravaju. 42 Nanideda jita jantyuyadanuy
bachenoda, nanubafiuvijada jitara criquidye
dadajyudyeruy, jiryatiy  taraqui  renura.
43 Sanatuyada jita Jesus variryi yisa datyavay,
suteda jita variy ruuva: “Ritay sitenu jiryiva:
Jiftuy  jantyuyadanuy bachenoda Dbayasiy
rajuudadyevaju titaju ruumusiy nijyanvay,
jiryatiy ribe criquiy jmutyajomura. 44 Tapi
ribemya day jiryatiy jaryi taratavadyeryi, nada
jita bay yentyuyadata day, ratiy nadimu day,
jiryatiy ranicha nadimu yinuyadaju day.”

13

Jesus jteda raparutachara  Judenunijyu
jachipiyajo
(Matévu 24.1-2; Duicasiy 21.5-6)

1 Sasipyateda jita Jesus Judenunijyu
jachipiyajomusiy, suteda jita sisa datyavay
tenu yiva: “Yajnuy, Datyanu, jta jaryi saminite
ravichu, taju! jta jaryl samiryanite risajura
ravichudimusiy roriichara, taju!” 2 Suteda jita
Jesus siva: “¢Jidyi riva jirya jamu roriy? Ne tide
ramacho ti ravichu jiryenu ravichunchanuday,
mitya. Riryajotatimyurya roriy varly, pattaryi
titajura.”

¢Nutyuramusiy vuryadatya rajotanuma mucadi
baryijada, nutyuramusiy?
(Matévu 24.3-14; Duicasiy 21.7-19)

3 Samasada jita Jesus jamumusincha jiryatiy
ravichada ritya Odivu, rasara Judenunijyu
jachipiyajo.  Jasiy savichada Pyitrubay variy,
Santiyacubay, Juanbay, Antrésibe jarye ruusajuntiy.
Ruutajadoda jita dutyadamusiy varifii Jesus:
4 “Yatuchu nudyiva: ¢Nutyeryivye racha darya,
jiryatiy yitesiy darya racha, nutyeryivye? ¢Mirya
racha rajotara, mirya? ranchityi vuryadatya:
Ranuma jtotaniy titaju dayu.”

Raday vichasara parutyada runda

5 Sajotada jita jteda Jesus variy ruuva:
“Jiryinutyatata ti carejadajisiyu. 6 Riryajniy
rajuuvay rityamu varily, riryajtay variy:
Rafii rafiicha Cristu, rifii racare riy rajuu
nijyanvay. 7 Jiryanumatiy tuvachu ranchiy
juveda, juvedanchiy jaticheyada jarye, ne
jiryanutafiumaya varly, daryani racha titaju
day. Raviy baryite jiryitay didye. 8 Ranuma
richatay juveda tavichadajsa, riryanuma richatay
tavichada janvay munufiumirya juveda runda;

ranuma vicha mucosiityeyajada tajifiechoju
titaju, jachinu jarye rachantiy. Nutyi raday
ranicha rajottya parutyajayajada.”

Rirygjarupanta riva samituchoda vuy

9 “Jiryantya jnuy jiyada, tapivitya riryajuriy
jirye riryatidye jarachiy tuchujomuju
variy jiryentyi. Jadchiy jita riryamusiye
jutyeryanijyomu risaju jiryentyi.  Jiryitotata
simu cadnaduntiy, nutyityumu jarye rayasachiy,
jiryatidye tuchu vijyomujache ridyiya varirya.
10 Samituchoda jita racha datyanusara munatya
titaju nijyanvavya. 11 Riryanumatiy puchiy
japumuju jiryentyi, riryatidye tuchuta variy
jasiy jiryentyi, ne jiryajachipiya jaryi: Nurya
rajtay sivacu. Jiryama nique jasiy, daryatiy
jiryajmutyara niquejada dajiy variy, jiryatimyu
ne jiryanique jidyirya varidye, Judenu Jnutu
ranique day. 12 Nijyami rasaryi jityeryiveda,
riryatidye munu variy jasiryi, tavaniday rasaryi
jildyedyefiu day, riryatidye munu varintyiryi;
tavay ranubesumiy jijyemyi jiyaroju, riryatidye
munu varintyidyeryi. 13 Jiryavichasara
javittyuchavay variy titaju nijyanvajyu, ritya
jiyadaju. Nini jita jiryatiy sajachinichara tarijyu
rajuyu, sadiiyadasaraju, saday ramityasara variy
riva.”

Rirygjavatyara Judéya mucadi

(Matévu 24.15-28; Ducasiy 21.20-24)

14 “Jiryefiumatiy ~diy riva javityichara,
javatyisara risajura, jiryatiy sabay ti jasirya,
jasityl jubachara bayadajura tara jasiy, (nitiy
rajnuy ramu, jidyetyatata taryera), varifj

jita rityi vichasara variryundamu Judéya
mucadimu, riryama bayasiy variy jadchiy
jamumusimyuju day. 15 Jiryetyi ratuchu sisa
jityuunuvichi, ne jiryajay variy jiryorivyimu
jiberya juredanacho. 16 Jiryetyi racha variy
jindimyu, ne jiryatarya variy rumusiy jichujay
jurijadanacho. 17 jTajunate day, taju, nitiy
mudasiy, nitly rarupatyaniy variryundamuni
jidyenu! 18 Jiryama tuchu Judenusa, satidye bay
samiryunda jiryebeyeyadajiju, ne rumura runda
racha variy.”

Jaryinrarachasara parutyada runda

19 “Variryundamu racha parutyada runda,
vudyiyadatya riva daryacu, jiryatiy Judenu
judejada rundamusirya, diyerunda saraju ne
vudyi daryiva, dantyamuy ne vuryadichara
darydavajadchifiundye. 20 Netimyu ne sumuchaniy
Nutyityu varirya parutyada runda, ne tidera
raryi ramitya variy. Jiryatiy savatada daryaju
daryi jijeryetavadye, sumuchanijemya varirya
parutyada runda. 21 Titiy rajtay variy jiryiva:
iJiryajnuy, jifiutifi Judenu jaryeti! varimyata
sajtay: jNutyl mufii! ne jiryatuvachosiy variy
ramu. 22 Riryamutisara rutuyada yajtay Cristuyu,
rutuyada yajtay Judenuju tuchuvay risajuntiyu.
Rifii rajvaafiiuvi mityamusiy tara jiryedyiya. Rifii
jtay yaquivuchu rata riy Judenu jaryetavay
jaryentiy. 23 Jiryantya datyayu, rafii tuchuma
rajisiy jiryiva.”

¢(Nutyura rachasara Nijyamidenu jtijada,
nutyura?
(Matévu 24.29-31, 42-44; Dticasiy 21.25-28)



Maércu 13:24 Ixv Marcu 13:32

24 “Variryundamu jita, parutyada rundavasiy,
sanupocudivay jifii variy, jarimyuni jarye ne
sanuy variy. 25 Jdarichiy jarye rajuuyasara variy
jarichumusiy, ramuchutyasara jarichu vanuyada
varintyiyu. 26 Riryadiy nijyanvay variy siva
Nijyamidenu, jiryatly suniy rapuryeryadinube,
jiryatly suniy jaryi vanuyadata, samiy
jdutyasi  vandanube daryaju  varidyeii.
27 Jadchiy jita sajpasara riy yipavay, riryatidye
jirityanumaya tajichiryi Judenu jaryetavay,
mucadi sutyeryavasiy, jarichu sutyerya sarajusiy
titaju.”

Jiivyiryanu datyadodanchiy

(Matévu 24.32-35; Ducasiy 21.29-33)

28 “Jiryantya datyara jiryatiy radatyanu
jiivyiryanu jirye. Ranumatiy vicha rajii
vasurudijii, ranumatiy dipuvesumiy ravi,
varifiiday jiryadatya: Ravicharufiuma nijya
runda. 29 Darya niday rachantiy, jiryanumatiy
diy riva jiryd, daryatly ratyuchosiy jiryivara,
ranchifiiday jiryadatyasiy: Jativyenumani,
sitirufiuma. 30 Ritay sitenu jiryiva: Ne riryabaryi
jivye vacha vichavay, netimyu ne rajtotaniy
titajura jirya, jiryatly ratyuchosiy darya
jiryivara.”

Tama vanay datyasara nta ranicha, tama,
nutyeryivyerfiuma rabaryi mucadicu

(Matévu 24.36-44; Ducasiy 21.34-36)

31 “Jarichu, mucadi jarye rabaryisara risaju,
rafliquejada jitamuy ne ramachgsara mitya,
rajtotanichara titajuyu. 32 Tara rundamunintyi
jiryecha darya, nutyeryivyenintiy dyetya, titya

datya. ~Dantyamuy ne Judenu jpavay datya
jarichumu, netimyu vinu sadenu, vinu nini
Vujye datya day. 33 Jiryantya datyayu, jiryantya
jnuy jiyada, jiryedyetyaviy yinuy nutyeryivye
rachasara rarunda, nutyeryivye. 34 Ravichasara
nutyu tiqui vanu jiryatly saya tajijyu.
Satochifiumatirya jiryoriy variy, sutachedama
jifiijyanvavya varidyerya: Jiryama jvaay nuiii
timusirya yivaayada. Roriy jnutyiva suteda:
Yinutyatata samirya. 35 Ramunitiy jiryama
jnutya samiyu, jiryedyetyaviy yinuy nutyeryivye
sajti rorijyami, nutyeryivye. Temusiy sajti jidye,
varimyata nuporatasa, varimyata tavaryi suyada
jotaramu, varimyata rasacharamu dyetya.
36 Temusiy sajti mityamusiy, sadifiuvi jiryemeya
yiva. 37 Daryatiy ritay jiryiva, ritay titaju
nijyamijuuvantiy: Jiryantya jnutya samiyu.”

14

Rityuchudoda Judiyuveda Jests juredajuyu
(Matévu 26.1-5; Ducasiy 22.1-2; Juan 11.45-53)

1 Darundajuy sutyeda variy ramuju Pasco,
jasiy  ravichada  ruravichtya  rusijyuntiy,
jiryatly  riimyifiuyada varirya pa suro,
jiryatimyu ne racarivadye. Caserdotevyeda
nutyityumiy rafii jtay yajuriy Judenu niquejada
datyanuvavyedatani Jesus, rifiiyaresiy nijyanvay,
ruvedaju. ZRutafiuyada jita variy: “Ne vanay nta
vichtya rundamu day, rifiuma siryi nijyanvajyuu
variy sayadaju.”

Sarubeda vatura sunova Jesusra vurudija
Betdniyamu

(Matévu 26.6-13; Judn 12.1-8)

3 Savichada jita Jesus Betdniya vichadamu,
Siimy¢ vatajonnibay rorimyu. Satayadanumatiy
misaniy, sudeda jita tiqui vatura, sititada jitara
vurudija tavuqui, adabdstru ravichuteravudera.
Vurudija vichada vinu ndrdumusiy jvaachara,
jaryl murichetara. Samateda jitara ravudera,
rayadasiy, sarumiyeyada varly  sungva
Jesusra. 4 Rivyichada jita ruvantyi, jiryatiy
rifiiquefiumayanuyada nufii riy jasidye, raniyare:
“¢Taraju sapachitya mityara vurudija, taraju?
> Saryityi taryutyarurya vurudija, raryi taryutya
tavaataquimu jvaayada murichirya jiyadajura,
ratiy sayasiy jantyuyadavarya.” Rifiqueyadama
sisa vatura variy. 6 Suteda jita Jesus variy
ruuva: “Sachamiy, ne jiryajarupanta nunifij.
Nini jita vichaniy samirya darye. 7 Riryaday
vichasara jantyuyadavay jiryisa, jiryatidye
v1chan1ryuchara samlrya tara riy; ray jita ne
racha junareju jiryisa nundye. & Sivaayasiy
jita vaturara daryasarajutiy sadatya. Nini
jita jvasirya vurudija riva, rimuchusadajiju.
9 Ritay sitenu jiryiva: Tavichadamu titaju
vichadiva, jasityi riryatuchusarara samituchoda,
rlryatuchu jitantirya ]1ryat1y swaayada vaturara,
riryajachipityasara nijyanvay variy rivani.”

Judadsiy rasarii Jesus jimyityasimyimyu

(Matévu 26.14-16; Ducasiy 22.3-6)

10 Savichada Juddsiy Iscarydtibe, vuyajuy sisa
datyavay tenu, danujuy rinchaju. Sayada jita

ruumuju Caserdotevyeda nutyityumiy, satidye
sayasiy rifij Jesus. 11 Rityuvachodanumatirya
jirya, riichanayada jita variy, ruteda yasay variy
criquiy samityasiiyada murichiryayu. Jadchiy
jita, sajachipiyajada Juddsibe variy: “¢Nutyichitya
racheyadate samiryamunicu, nutyichiy?”

Jesus jbyedara tamitya jidye jmyisara vatajuu
yisa datyavatya

(Matévu 26.17-19; Ducasiy 22.7-18; Juan 13.1-20)

12 Pa suro vichtya runda jotadamu,
rijyutyadanumatiy juveda dajiiii carnirudenu
pascomuju day, ruteda jita sisa datyavay
Jesus yiva: “¢Nutyijirya jivyata nufiajdutyara
jmyichara jibyedaju, nutyijiy? pasco vichtya
rundamu jmyisaraju.” 13 Supajada jita nada
yisa datyanujyuy: “Sanajiya jamu vichadamu,
jasifii jita sanajdchonifii vanu, javifiu nichu.
Sanasiityari jasiy varifii. 14Jasityi sajay, sanajtesiy
siva rorijyami: Sutesiy Datyanu: ¢nutyijifia
ranicha rorichichumarya, nutyijiy? jasityi
rajmyicha Pasco vichtya rundamu jmyisarayu,
risa datyavavyedata. 15 Nini jita radityanu
variy sadara rorichichuma samiy jdutyasara,
navaryorivyimu; jasifiiiday  sanajdutyasiy
nufigjijura jmyichara.” 16 Nadayada jita
sisa datyanujyuy jamu vichadamu, daryaday
nanudifiuvejada titaju riva nutyu suteda Jesus
darya nadiva; nanidutyada jitara Pasco vichtya
rundamu jmyisara variy jasiy.

Satuchoda  Jesus: “Tijtanite = rasatye

ramyityasimyimyute darye”
(Matévu 26.20-25; Ducasiy 22.21-23; Juan 13.21-
30)

17 Jidyenumatiy ravichada, rudeda jita
Jesusveda vuyajumyusiy munvay rinchaju.
18 Rivyichadanumatiy jmyijyomu jibyedaju variy,
suteda jita Jesus variy ruuva: “Ritay sitenu jiryiva:
Tiqui jiryetyenu rasay ramyityasimyimyu ray,
jiryatiy simyi risa.” 19 Rijyotada jita yivatyada
variyu. Jadchiy jita ruteda nuiii tiquimusiy siva
Jesus: “¢Ravyidye?” 20 Suteda jita variy ruuva:
“Tiqui jiryetyenu, jiryatiy vuyajuy jirye, danujuy
jiryenchaju; nitiy paronirya pa tapaquivimu
risa, nini rasay ramyityasimyimyuntirye.
21 Sajyasara jita Nijyamidenu jiyusiy, daryani
rutay catera nuchara sanchiy. jJiii, tajunate davya
sasayasityeni Nijyamidenute, taju! Sajuni jita
raryicha samirya netimyu ne sarupeda day.”

Sadatyadoda Jesus riy: “Pa ravyu, binuja jita
rayndaja day”

(Matévu 26.26-29; Ducasiy 22.19-20; 1 Corintyu
11.23-26)

22 Riibyedamu, saryeda jita Jesus varirya
pa, sichanatyada jitani Judenu ranchiy variy,
sapatada varirya pa, sasayada jita variy
rirya.  Suteda jita variy: “Jiryanuma juriy,
jiryatirya ravyu.” 23 Saryeda jitara jatuvu
variy, sichanatyadanumatifii Judenu, sasayada
variryi, riryatoda jita varly titaju ravimusiy.
24 Suteda Jesus variy ruuva: “Jiryatirya
rayndaja, ratatiy raryi nijyanvajyura vadi jnutya,
junareju jnuyadaju. Rani rayndaja rarumichara

nijyamijuu jiyadaju. 25 Ritay sitenu jiryiva: Ne
rajatu junafiudarya nutasara nurijuusijya nuday,
rarundasarajutly rajatu vadiramusiy Judenu
nusyjyomura.”

Jesus jteda siva Pyitrubay: “Yarayasty rayada”
(Matévu 26.30-35; Duicasiy 22.31-34; Judn 13.36-
38)

26 Rimyurramyuyadanumatiy sanijyu Judenu,
riyada jita rivasiy Odivu musiquimuju. 27 Suteda
Jesus variy ruuva: “Jiryefii rasabuyatecu, tapi
darya nucharavitya cateravara, Judenu nique-
jadamu:

Rajvaii jasi jnutyi, riryajurachara carnirujuu

variy sivasiyu.

28 Ramyisasubedivasiy diibyimusiy, varifiday
rajiya Cadidéya mucadimuju jiryajiju.” 29 Suteda
jita Pyitrubay siva Jesus: “Rindyetya rasabudye,
dafita radye.” 30 Suteda jita Jesus variy sivantiy:
“Ritay sitenuyiva: Jirya nupora, netimyu ne sasuy
tavaryi darajujyu didye, yarayasiy mumuriju
rayada.” 31 Sani niquejanumucha Pyitrubay siva
Jesus: “Dafiuma riryajvay yisaju ray, dantyamuy
ne rarayasiy variy jiyada.” Nufi daryani ruteda
titaju variy.

Saparutyajayagjada Jestus jidyiiryuyada
sarajuyu, Jetsemanimu
(Matévu 26.36-46; Ducasiy 22.39-46)

32 Riyada jita Jesusveda vichajomu, ravichada
ritya Jetsemani. Suteda jita Jesus variy ruuva
yisa datyavay: “Jiryamasa jiyu munatya,
ratuchujadyi munatya Judenusa.” 33 Sarayada
jita yisariy Pyitrubay, Santiydcubay, Juanbay



Maércu 14:34 Ixxi Marcu 14:41

jarye.  Sani jotada Jesus datyadara jnuteda,
saparutyada variy risajuyu. 34 Suteda jita variy
ruuva: “Diyedemusiy saparutyajaya rafisintu,
radyiiryuyada sarajuyu. Jiyuni jiryamacho
jnutyavay rajiju.” 35 Sayadanumatiy Jesus
nujipyudeju, supatyefiuvejada jita jidyirya,
mucadincha. Satuchoda jita variy sisa Judenu:
“Jiiryidyetyate ramityanichara rivara ratiy
vicharuchara diye tara nta variy.” 3¢ Suteda
jita variy: “Yeye, jiifii rachanichara titajura;
yaramityaniy  rivara jirya  parutyasada.
Dafiumamuy ne yechaniy daryd jiryatiy ravyata
yivara; daryani jita yechanidyerye, daryatily
jivyata dacyu.” 37 Sataryajada jita Jesus
rumusintyi, sadifiuvijada mavye variy ruuva
yisa datyavay. Suteda jita variy siva Pyitrubay:
“JJimetya SiimyQ, jime? ¢Ne vanay yinuyasitye
taraquidejute rajijutéjud? 38 Jiryama jnutyasiy,
jiryama tuchu sisa Judenu, jiryatidye ramijeryi
sumutyadata jiryimu jantyasadamu. Vujechiy
jita rafiicha vanira, vuvyu jita nutyu jdivajni day.”
39 Sajatyiiyada jiyadantiy, sajatyiiyada tuchoda
sisa Judenuntiy; daryaday satuchodantiy,
nutyu satuchoda munatyantiy. 40 TJasidye
sajatyilyada difiuvijada mavye ruuvantiy, jaryi
rasyje rifiisije daryajuyu, ramunitimyu ne
runuryuyada variy. Ne ridyetyada nutyura
rajmutya varifii nutyura. 41 Sajatyiiyada
taryada mumurijuntiy, sutafiuvijada variy
ruuva: “Jasintyate jiryemejeyasarate jasiy, ¢ne
jiryejiitumyucharate didyejyuu? Rasaranuma.
Ritima rarunda; sachinumani Nijyamidenu



Marcu 14:42 Ixxii Marcu 14:50

juuchatavamyu. 42 pJiryanubesiy, vafiunuma!
Jiryajnuy, jativyenumani nitiy rasarye.”

Rureda samityasimyi Jesusyu

(Matévu26.47-56; Duicasiy 22.47-53; Judn 18.1-12)

43 Jadchintyi, saniquejadanumatiy Jesus,
sitojada Judasibe, vuyajuy nijyami tenu,
danujuy rinchajuni. Sisani jita rudeda
nijyanvajyuu jichityityata, @ jumuy jarye.
Rudeda jita caserddtevyeda  nutyityumiy
jpavay, Judenu  niquejada  datyanuvay
jpavay, rimyityumiy jpavay jarye ruusaju.
44 Nitiy rasafii Jesus, sadatyadodama jityaju
varidyeryi yisa vichavadye: “Nitiy ramuchuvay
siifiuvayadamusiy, nini sachasiy; jiryajuresiy
varifij, varifij jiryajtosiy samiy jnutyadamusifij.”
45 Jasidye jita sitijada Juddsibe, satuudiyajada
varifij Jesus, suteda jita variy siva: “Datyanu,”
sasiifiuvayajada jita variy samayatasa. 46 Rureda
jita jijyomututa varifii Jesus. 47 Tiqui jita jiryatiy
saradeda jasly, sasityada varirya jichityitya,
savatajododa jita varifii caserdotevyeda nutyityu
muchechiy. Sarachada jitara satuvay variy.
48 Suteda Jesus variy ruuva: “;Tajuna jiryititara
jichityitya jiryejyomu, jumuy jarye, taju? ramutiy
jiryajurirye, nutyu paranuni nta rafiicha variy
jiryejyu. 49 Titaju rundamu raficha jiryisa
Judenunijyu jachipiyajomu, radyetyanunuyada
jasiy jirye, tama jiryireda variy jasirye, tama.
Dafiuma jiryeiii jtotaniy daryamusirya Judenu
niquejada nuchara.” 50 Titaju ribeyeyada sisa
datyavay varly, rityochiyajada sasiquitade
varidyeyu.

Vaderonu nitiy bayada sisasty ]esus
>1Tiqui vaderonu siityarijada variy jasifii Jesus.
Sajachoda jita vinu rajejyuu yiva. Rifii jtay jita
yajurifij. 52 Rasityeda jita sasujajyuuca rijyomu,
sasiicheda jita variy sidyavuqui riryajisiy.

Savichada Jesus jurichi tuchujomu riquebyimu
nutyityumiy rimyityumiy

(Matévu 26.57-68; Duicasiy 22.54-55, 63-71; Judn
18.13-14, 19-24)

53 Rutoda jita varifii Jesus caserdotevyeda
nutyityumimyuju. ~ Riintyeryadeda jita titaju
caserddtevyeda nutyityumiy variyu, rimyityumiy,
Judenu niquejada datyanuvay jarye.
>4 Sasiityarinuyada Pyitrubay variy ripyasifii Jesus,
caserddtevyeda nutyityu roriy vatapadasaraju.
Samasada jasly rityuunu jurivye, satityoda variy
jiidatyuunu. 55 Rivyichada jita caserdotevyeda
nutyityumiy tuchujomu nusuvyevyedata. Rifii
vatada nijyanvafiecho, riryatidye tuchu vase
variy sayaroju Jesus, riryatidye jvay varifii. Ne
ridyiryuyada variy tiva, tii. 56 Rajuu nijyanvay jita
niquejada vijyomujache sanijyura quivuyada, ne
vase jasiy rifiiquera, tajifii tiniquejada day. >7 Tini
nique jifiubesubedamu sanijyu darya quivuyada
day: 58 “Nufii tuvachutiirya saniquejada: ‘Ray
rajavatyara Judenu roriy, jiryatly jomututa

jvaacharara, mumurundamimyusiy jita
ranubesityanirya tarantiy, jomututa jvaachara
vitya, mitya’ ” 39 Netiy vinu daryamusiy

rifiiquejada samirya, tajifii tiniquejada varidye.
60 Saradeda jita Caserdotevyeda nutyityu
riquebyimu variy, sitajadoda jasifii Jesus: “¢Ne

yimutyaruy tara dajyuu? = ¢Tajuranuma rifii
vajerya variy jasiy, ne sumutyajada taradera.
Sajatyiiyada jita jtajadoda Caserdotevyeda
nutyityuntifii: “¢Jifiita Cristu, jiryatiy Jchanatyasi
denu dajyi?” 62 Suteda jita Jesus variy siva:
“Jo, rafi rafiicha. Jadyitya jiryinuy satiy masa
Nijyamidenu santyityudamyuju Jaryi Vanurya.
Jiryaday jnuy sanumatiy jniy rapuryeryadinube
jarichumusiy.” 63 Jadchiy jita sarotyada
caserdotevyeda nutyityura jichujay, jroooy!
“¢Tarajura vuryivyata junafiunryi vijyomu
tuchuvaiiuday, taraju? 64 Jiryefii tuvachumara
jiryatiy savityiyefii Judenu. ¢Nutyura jiryitay
jirye, nutyura?” Rumutyasadeda jita varifii:
“jSaryi batye riva!” 5 Tini jotada jtochiyeyada
siva day, ripyuryejada jitara sanisiy, ruvatyiyada
jita variy siva jijyomututa. Rutafiuyada variy
siva: “jyadatyacu! ¢Chira juvesiy jifiiy, chi?”
Ruvatyiyada jurivye variy jasifii.

Sarayada Pyitrubay sayada Jesus
(Matévu 26.69-75; Ducasiy 22.56-62; Juan 18.15-
18, 25-27)

66 Savichadanumatiy Pyitrubay mucomu,
vatapadamu, sudeda jita Caserdotevyeda nutyityu
muchechityu sanachoju. 67 Sadifiuvijadanumatiy
siva Pyitrubay satityu samomu, sunuyada jita
samiy sanacho, suteda varily siva: “Ji jarye
vichasiy sisa jifiu Nasaryéjami Jesus.” 68 Sarayada
jita Pyitrubay variy sayada: “Ne, tama radyetya
day, tama, dantyamuy ne radyetyara tara jiflique
riva.” Sasipyateda jita variy vatapada jajyomuju.

Sasuyada jita tavaryi variy. 69 Sadiyada
muchechityu sivantiy, sajatyiiyada jteda ruuva
jityuunuvichavay: “Jifiu vanu rafiicha Jesusveda
tenu.” 70 Sajatyiiyada rayada Pyitrubay variy
sayada, muchechityujisintyi. Taraquipudemusiy
jita ruteda Pyitrubay tuunu vichavantyi: “Sitenu
jifii rafiicha rityenu sitenu, jiryatiy Cadidéya
mucadimusi daryaju ji.” 7! Nini jotada jteda:
“Tama ray rafiicha, tama. Ratyi racha, Judenu
raryichaniy tara varirye.” Suteda jitantiy:
“Ne racyarera, sitenuni ratyuchute day. Ne
radyetyani jifiu nijyami sanchityi jiryefique.”
72 Varidyeday sasuyada tavaryintyi rataryaraju.
Sajachipityada jita Pyitrubay varirya Jesus
niquejada: “Netimyu ne sasuy tavaryi darajuy
didye, yarayasiy mumuriju rayada.” Sajotada
jnayada variy jasiy.

15

Ripyucheda japu Pyiddtubamyujuni Jesus
(Matévu 27.1-2, 11-14; Ducasiy 23.1-5; Judn 18.28-
38)

1 Rasacharamu ruuvaayada caserdotevyeda
nutyityumirya tuchoda, rimyityumitya, Judenu
niquejada datyanuvatya jarye, jiryatiy nusuvye
titaju riy. Jadchiy jita ripyuchodani Jesus variy;
ripyucheda jadchifij, richeyada variy Pyidatubafij.
2 Sitajadoda jita Pyidatubafij: “¢Jifiita Judiyuveda
jamu nutyityu ji?” Sumutyajada Jesus varifii:
“Jityi jtay daryadacyu.” 3 Rityuchutanuyada
caserdltevyeda  nutyityumiy  rajuuranchifij.
4 Sajatyiiyada jita jtajadoda Pyidatubantyifij:

“¢Ne yimutyarudye? (Ne yinuy rajuuranchiy
rityuchuta ji?” 5 Ne sumutyaruyada Jesus tara
varifiuday. Satittada Pyidatubay varifii.

Pyiddtubay sayada crusityasa jvatyadedajuni
Jesus
(Matévu 27.15-26; Ducasiy 23.13-25; Judn 18.38-
19.16)
6 Nufii vichtya rundamu rumuryanuyadani
jurichi, jiryatiy rivyatanuyada Pyidatubavyani
jurichi. 7 Jurichavay cabyimu jita savichanuyada

tiqui nijyami, Baraba jtyatibay. Varityi
rifiubesubeda  nijyanvay, —mamyi nusuyada
jilyargju, suveda Bardbabafii nijyami. Nini

vichanuyada variy tanuvunujovimu. 8 Rudeda
jita nijyanvajyuu variy simu Pyidatubay, rijyotada
jachifiuyada variy siva: “Yajmuryani jurichi,
tapi nuii dajitya yimuryasarani jurichi vichtya
rundamu.” 9 Sumutyajada jita Pyidatubay variryi:
“¢Jiryevyataviy rajmurya jiryejyuni Judiyuveda
jamu nutyityu?” 10 Tapi sadatyanuyadatya
Pyidatubay daryaju: rivaniday richefiuyada
caserddtevyeda nutyityumifii Jesus, jiryatiy
samirya ridyiryejada nijyanvay daryaju
dafii. 11 Riryatachunuyada caserddtevyeda
nutyityumiryi nijyanvay variy, riryatidye
jachifiuy siva Pyidatubarya: “Yajmuryani Baraba,
Jesus jubivaju.” 12 Suteda jita Pyidatubay jadchiy
ruuvantiy: “¢Nutyuna jiryitay rachanifii jifiu
nijyami, nutyu? jiryatiy jiryefii jtay Judiyuveda
jamu nutyityuntifij.” 13 Richefieyajada jita
varintyi: “Yani jvay crusityasani.” 14 Suteda
jita Pyidatubay variy ruuvantiy: “¢Tarajura? ¢Tara

sivaay nicyaray, tara?” Jaryifiuma richefieyajada
jitate varidye:  “Yani jvay crusityasateni.”
15 Jadchiy jita jiryatiy sani jchanachuruyada
Pyidatubay rata riy, sumuryada jita varifii Baraba
rijyu. Samusityadedanumatiy varifii Jesus,
sasayada jita varintyifij, crusityasa jvachadaju.

Samusiyechadivasiy riryarupantada Jesusyu
(Matévu 27.27-31; Judn 19.2-3)

16 Ripyucheda jita sutarumifii Jesus japu roriy
vatapadamuju. Jadchiy jita rifiatuyada riy titaju
yisa vichavay variy. 17 Rijechoda jita sutarumiy
sivantirya vadacudijajyuuntiy, jadchiy jita
richada sanuviiju cariitujuumusiy, ribeyada
sunomu varirya. 18 Rijyotada muchuveda varifii
Jesus: “ijSama jnuchara tarijyu Judiyuveda jamu
nutyityu!” 19 Ruvatyiyada jita tancheduta sunogva,
rityochiyeyada variy siva, riryadasidyoda
varly satuunuyu, nutyu rifii tuvachu nta yitay
variy simu. 20 Riryarupantamuyadanumatifij,
rimerchoda jita variy sivasirya vadacudijajyuu,
rijechoda varirya sasujay yivantiy.

Ruveda yivamyurota crusityasani Jestis
(Matévu 27.32-44; Ducasiy 23.26-43; Juan 19.17-
27)
Riryarayada jita bimujuni jasityi riryajvay

crusityasani. 21 Rinchutadeda jita variy
crusifii tiqui vanu jiryatiy saramiryi variy
yindimyusiy. Niniday Siréne mucadimusi,

jiryatiy SiimyQ jtyatibafii. = Nini vichanuyada
Adejantrubay jabe, Rujubatyd. 22 Riryarayadani
Jesus ravichajomuju, jiryatiy Corucota jtyatarara,
jiryatiy ruteda Nijyami Jnosily Vichajora.

23 Runtatyajajada variy sivara binuja, myirata
jaryedo; ne sumutyajadara. 24 Ruveda jita
yivamyurota crusityasa varifii.  Rifiantajajada
jita sutarumiy variy yivara Jesus sujay, nutyu
rifii tiyisa rata, chijura ramacho Jesus sujatye,
chiju. 25 Vasetuunu jifiita ruveda yivamyurota
crusityasani Jesus. 26 Jiryatirya ranuchara
tariva ruveda crusityasani Jesus, ranuma
ranicha sanuchara: “Judiyuveda jamu nutyityu,”
jiryatly rityuchutada daryajuni. 27 Ruveda
jita yivamyurota crusijyutyasa nada danujuy
paranunijuntyi, tiqui santyityudamyusiy, nuntiy
samiddmyusiy. 28 Ruutotadedama jita jasirya
ranuchara: “Nutyu jamirya vichara rutafi.”
29 Jiryatly riryamiyanuyada nijyanvay rumu,
riryavityiyeyadani, rimyichutyajajada varirya
ying, jiryatiy ruteda siva: “Uju, daryamuniday
yiteda yajavatyara Judenu roriy. Yiteda jitantiy:
Mumurundamimyusiy ranubesumityanintyirya
rorintyi. 30 Yanuma jantyuy jifluberiy yiva,
yimusamata jifiuberiy ratasasiy crusiy.” 31 Darya
niday rivyichanifiuyada caserddtevyeda nutyi-
tyumitya, Judenu niquejada datyanuvatyani,
jiryatiy riryarupantada daryajuni: “Tiva jita
santyufiuyada day, tama santyuy yivantidyecyu,
tama. 32 Sanumata jmusaniy jifiuberiy
Cristu, Irayénu jamu nutyityu -crusityasasiyu,
vuryajnuyasityecu, sitenu nite, vuryatidye
tuvachu variy simu.” Jiryatiy ruveda crusityasa
sisaju nada, nada jarye javityiyeyada varifii Jesus.

Jesus diiyadanchiy
(Matévu 27.45-56; Ducasiy 23.44-49; Judn 19.28-

30)

33 Vase jifiitanumatiy ravichada, rajotada jita
jifiupuyada mucadiva titaju variy, ninutijcha
vichitasaraju rifiupuyada. 34 Jadchiy jita,
saniquejada Jesus jichefieyajadamuntiy: “Eloy,
Eldy, ldma sabactani.” Daryani rani jtadye:
“Yeye, Yeye, ¢tajura jityochirye, taju?” 35 Jasiy
ranivye tevay rityl tuvachodara saniquejada,
ruteda variy jadchiy: “Ujuu, sanatuyefiumani
Ediyasiy.” 36 Sasiicheda jita tiqui nijyami,
saparodedara vasarijuujay, binu judajata,
sabayada jita tanchedujchara, suntatyada
variy sivara satidye rifiirya, suteda jita variy:
“Rachamiy, vuryajnuy savidye jmusanifiuvi
Ediyasifii.” 37 Jadchiy jita sasafieyajada Jesus jaryi
variy, satiijeyacheda tamitya variyu. 38 Jadchiy
jita raseteda Judenu rorivyimu mutanujay jache
navachiy, mucomuju, jroooy! 39 Saradeda jita
taraqui pacha sutarumiy nutyityu Jesusjsara.
Sunuyadanumatiy nutyuramusiy satiijeyacheda
Jesus tamityayu, suteda jita variy: “jSitenu Judenu
denunittarye, sitenu!”

40 Jasidye rivyichada vatuntyi, runuyada
ripyapusiy sanacho. Rivyichada rityevay
jasiy Mariya Mardanamusibay, jadchiy jita
rununtyi da Mariyajubentyi, Santiyacujube
nijyuvichi jnodabay, Jusibe jnodabay jarye
risajunada, tamityanuy jita Sadumyidyajube.
41 Rifii jivye vatuy siityarinuyadani Jesus,
riryatidye potyanifij Cadidéya mucadimutidye
sanichanuyada variy. Jasidye rivyichada
ruvay vatuy junantyi, rityi jnufiuyada Jerusari

vichadasarajuni.

Jesus jmuchusadanchiy

(Matévu 27.57-61; Ducasiy 23.50-56; Juan 19.38-
42)

42-43 Jidyenumatiy ravichada, jiryatiy jdutyada
runda ravichada varidye, jiryatiy rutachara
jituyada runda jotada varintyirya, sudeda
jita Jusibe wvariy, Arimatéya vichadamusi,
jiryatly nusuvye tenuni. Niday nutuchara
rajiju Judenu nusuyadantiy. Dajiryundamuni
jita sabayada vanu sabuyasayu, sayada variy
Pyidatubamyu, sajachifiuyada jita variy sivara
Jesus babyi. 44 Satittada Pyiddtubay varirya,
sajachipiyajada jita: “¢Sitenuniviy savichasiy
diifiu Jesus?” Sanatutyadeda varifij taraqui
pacha sutarumiy nutyityu, sitajadoda jita varifii:
“sDiiftunuma viy?” “Jo.” 45 Sadatyadanumatiy
Pyidatubarya Jesus diiyada, suteda variy
siva Jusibe: “Yanuma jtu darya Jesus babyi
day.” 46 Jadchiy jita sataryuyada Jusiberya
rajejyuu, sumusadeda varirya Jesus babyi
crusityasasiy, sarayada jita varly rajejyuutara
sababyi. Sajachunuvejada jita bapyovudivimura,
ravichunube jmuchuravimu, sasiichudoda varifij
tiqui ravichu bapyovudimuju. 47 Sunuyada jita
Mariya Marddnamusibay variy ranacho, nutyijirya
sabayatera, nutyijiy. Nanuvichada jasintyi da
Mariyajubentyi, jiryatiy Jusibe jnodabay nada.

16

Jesus misada diibyimusiy
(Matévu 28.1-8; Dticasiy 24.1-12; Judn 20.1-10)

1 Rabaryijadanumatiy jiituyada runda,
rityeryuyada jita Mariya Mardanamusibay,
Santiyacubay  jnodabay, Sadumyidyajubetya
varirya vurudija, riryatidye jvanuve varly
riva Jesus babyira. 2 Tarimyusidyera tumyicyu
rundamu, riyada jivye vatuy sabapyomu, jifii
mutiramu. 3-4 Rutatyityiyada jita nufii riy yiva:
“¢Chi rasiichununi ravichu rarorijyumusiy bapyo
day, chi?” Jaryi jami savichada ravichu daryaju.
jRunuyasubeda jita variy sanacho ravichuy,
siichunusinuma  variy rarorijyumusidyefi!
5 Jadchiy jita rijeyada ravimu bapyovudi,
ridyifiuvejada jita siva vaderonu, samasada
rintyityudamyuju, ravichada sasujay pupajacya.
Runteda jaryi variy. 6 Jadchiy jita suteda
vaderonu ruuva: “Ne jiryajnutay. Jiryehiday
vata sanacho Nasaryémusi Jesus, jiryatiy ruvaje
crusityasani. Nutyu sani misasimya, tama
tijnay rafiicha jiyunuday, tama. Ne jiryinujyuu,
jiyuni rifii bajefii. 7 Jiryanuma tuchu ruuva sisa
datyavay, Pyitruva jarye: Nini Jesus rajiyanta jirye
Cadidéya mucadimuju. Jasifiuma jiryadifiuve siva
day, daryatiy satuchusiy jiryiva day.” & Jadchiy
jita richipyateda vatuy ravimusiy bapyovudi,
ribeyadamu, tapitya rimyichutyeda daryaju
yintedamu. Ne ruteda tarade tiva, tapitya
richuvuyada daryaju.

Jesus dityadoda Mariya Marddnamusibamyuyu
(Matévu 28.9-10; Judn 20.11-18)
9 Samisadanumatiy Jesus tarimyusidyera,
tumyicyu  rundamu, sajotada  dityadoda
munatya Mariya Mardanamusibamyuyu,



Maércu 16:10 Ixxxii Marcu 16:16

sivasityl sajatyada daryajuriy danujufiijyate
bayantuveda. 10 Niday jiyada tuchu ruumuntiy,
jiryatiy tariy rivyichanuyada Jesusjsa, jiryatiy
runatya variy riryentyuyadamu sivasidyeyu.
11 Satuchodanumatiy Mariyabay ruuva: “Tama
diifiu sanicha, tama, nutyu rafi dimya siva,” ne
rityuvachuruyada variy simu day.

Jests dityadoda yisa datyanujyuyu
(Dticasiy 24.13-35)

12 Jadchiy jita rivasintyi, sadityadoda Jesus
danujuy rityenujuy varintyiyu, tijtanuma varin-
tyidyeiii. Nanutaryadanuma daryaju nudimyuju,
jamu vichadamusiy. 13 Nanutaryijada jita variy
jamu vichadamujuntiy, nanutuchunuvejada jita
variy ruuva jityevantyidye, ne rityuvachuruyada
variy nadimu, mitya.

Jesus dityadoda yisa datyavayu, supajada
tuchuvay variryi

(Matévu 28.16-20; Ducasiy 24.36-49; Juan 20.19-
23; Jvaayada 1.6-8)

14 Tamitya jita sadityadoda vuyajuy yisa
datyavamyuntiyu, tiqui rinchaju, riibyedamu.
Saniquetyada jita variy jasiryi: “;Nutyuramumuy
ne jiryetyuvachuruy ramu, nutyuramu?
iJaryi surranivitye jiryejechiy jaryi surral!”
Ne rityuvachuruyada daryaju ruumu, rityi
rafii diy munatya siva Jesds samisadivasiy.
15 Jadchiy jita suteda Jesus ruuva: “Jiryanuma
jiya titaju vichadiva ripyasaraju, jiryatidye
datyanunumaya rumura samituchoda, titaju
nijyanvavya. 16 Nitiy ratuvachu ramu, sacha
varly jtyanusi risaju, nini raramityanichara

yivara taji vichadeda. Nitimyu ne ratuvachu
ramu, nini jita racha parutisiju rucosidye.
17-18 Rityi ratuvachusara ramu, riryajvaacharara
mityamusiy jvaayada variy. Riryajatyasara
riy bayantuveda nijyanvavyasiy rityamu,
riryaniquera vadi niquejada, riryajurifii codiy
jijyomujuntiy. Riryityi jatura tara diichaja, ne
riryecha tara rucosidye; riryabarya jijyomutu
jdivajnuvaiiiy, riryamisa varintyi.”

Jesus jasubeda jarichunchaju

(Ducasiy 24.50-53; Jvaayada 1.9-11)

19 Nutyityu Jesus jita, saniquejadanumatiy
ruuva, sayada sovachi jarichuvimuju, jasityi
samasada Judenu nutyityudamyu. 20 Sisa
datyavay jita jiyada tuchunumayavay mucadi
sutyeryasaraju. Nutyityu jita jvaayada mityijyi
ruusa, jiryatiy sadityadoda sitenura samituchoda,
mitya judejadamusiy jiryatiy sivaatyadedara.
Daryanuma rachasara titaju.

